
SOALAN NO : 8

PEMBERITAHUAN PERTANYAAN DEWAN RAKYAT
JAWAPAN OLEH YB DATUK SERI DR. S. SUBRAMANIAM
MENTERI KESIHATAN MALAYSIA

PERTANYAAN : LISAN

DARIPADA R DR. AZMAN BIN ISMAIL
[ KUALA KEDAH ]

TARIKH : 10 JULAI 2013

SOALAN

Dr. Azman bin Ismail [ Kuala Kedah ] minta MENTERI KESIHATAN
menyatakan pendirian Kementerian tentang lemak trans. Lemak trans
telah terbukti sebagai salah satu punca utama penyakit kardiovaskular
dan penyakit-penyakit moden yang lain. Kenapa lemak trans tidak

diharamkan.
Tuan Yang di-Pertua,

Kementerian Kesihatan Malaysia (KKM) mengesyorkan pengambilan asid
lemak poli tak tepu sebagai sebahagian daripada keperluan lemak harian.
Saranan pengambilan lemak harian sepatutnya di antara 25%-30%
daripada jumlah tenaga. Ini termasuklah lemak poli tak tepu, mono tak
tepu dan juga Ierhak tepu. Walau bagaimahapun, pengambilan lemak

tepu haruslah kurang daripada 10% pengambilan tenaga harian.



"Berdasarkan laporan World Health Organization/Food and Agriculture

Organization of the United Nations (WHO/FAOQ) 2003, beberapa kajian
klinikal telah membuktikan bahawa pengambilan lemak poli tak tepu atau
PUFA (polyunsaturated fatty acid) dapat mengurangkan risiko penyakit
jantung. Pengambilan PUFA yang mencukupi juga berpotensi menjadi
agen anti-keradangan yang berkesan. Walaupun pengambilan PUFA
dapat memberi manfaat kepada kesihatan, kita harus mengelakkan
pengambilan lemak yang berlebihan. Ini kerana kandungan tenaga dalam
lemak dan minyak adalah tinggi dan boleh menyumbang kepada
peningkatan berat badan dan seterusnya meningkatkan risiko penyakit
kronik.

Tuan Yang di-Pertua,

Memang tidak dapaf dinafikan banyak kajian mengaitkan pengambilan
asid lemak trans dengan penyakit jantung. Namun begitu, terdapat
banyak faktor yang boleh menyumbang kepada kejadian penyakit jantung
seperti pengambilan asid lemak tepu yang berlebihan. Oleh itu,
pengharaman asid lemak trans bukanlah satu-satunya jalan penyelesaian

bagi menangani masalah ini.



"Asid lemak trans (trans fatty acid, TFA) yang wujud dalam makanan
biasanya dihasilkan selepas proses penghidrogenan asid lemak tak tepu.
Proses penghidrogenan ini biasanya dilakukan oleh industri pemprosesan
makanan bagi tujuan memanjangkan jangka hayat produk makanan. Oleh
itu, Pertubuhan Kesihatan Sedunia atau WHO dan FAO telah
menyarankan agar had pengambilan TFA adalah kurang daripada satu
peratus kalori dari jumlah keperluan kalori dalam sehari. Saranan ini juga
adalah selari dengan Saranan Pengambilan Nutrien Malaysia atau
Recommended Nutrient Intake for Malaysia, RNI (2005).

Tuan Yang Di-Pertua,

Malaysian Dietary Guidelines (2010) yang diterbitkan oleh KKM telah
menggariskan enam (6) saranan utama bagi pengambilan lemak dan

minyak yang sihat. Saranan tersebut adalah seperti berikut: |

1. Hadkan pengambilan lemak tepu iaitu kurang daripada 10
peratus jumlah kalori harian;

2. Tingkatkan pengambilan lemak mono tak tepu dan lemak poli
tak tepu;

3. Hadkan pengambilan makanan yang tinggi kolesterol;

4. Hadkan makanan yang mengandungi asid lemak trans seperti
marjerin, kentang goreng dan produk bakeri; :

5. Kurangkan penggunaan lemak semasa menyediakan
makanan bagi memastikan pengambilan lemak ialah antara

20% hingga 30% dari jumlah pengambilan tenaga; dan

6. Pilih makanan rendah lemak semasa makan di luar.



"Selain itu, KKM juga telah mewartakan dan menguatkuasakan peruntukan
Pelabelan Pemakanan dan Akuan Pemakanan di bawah Peraturan-
Peraturan Makanan 1985. Maklumat pemakanan pada label tersebut
bertujuan untuk menerangkan kandungan nutrien dalam sesuatu produk
makanan. |

Di bawah peruntukan 18B(5), Peraturan-Peraturan Makanan 1985,
pelabelan bagi asid lemak poli tak tepu dan asid lemak trans adalah tidak
diwajibkan bagi produk makanan. Walau bagaimanapun, sekiranya suatu
akuan dibuat tentang jumlah atau jenis asid lemak, maka hendaklah
diisytiharkan amaun bagi asid lemak tepu, asid lemak mono tak tepu, asid
lemak poli tak tepu dan asid lemak trans pada label produk makanan
tersebut. la adalah untuk memberi maklumat pemakanan bagi membantu
pengguna membuat pilihan makanan yang bijak ketika merancang
hidangan harian mereka.



NO. SOALAN : 09

PEMBERITAHUAN PERTANYAAN
DEWAN RAKYAT, MALAYSIA

PERTANYAAN i USAN |
~ TUAN HAJI SHABUDIN BIN YAHAYA
SRy 4 ~ (TASEK GELUGOR)
TARIKH | : 10.07.2013 (RABU)

’;’”I_ SHABUIIN BIN YAHAYA (TASEK GELUGOR) minta MENTERI
_GAN DALAM NEGERI KOPERASI DAN KEPENGGUNAAN
an' berapak»h bllangan Kedai Rakyat 1 Malaysia telah diwujudkan

ln'i dan sejau-h- rﬁanakah program ini berkesan dalam membantu

d s_('-:{lq_ru‘r:i:i»‘:'ne'gaﬁra. Pecahan mengikut negeri adalah seperti

Soalan No : 10

PEMBERITAHU PERTANYAAN DEWAN RAKYAT

PERTANYAAN : . LISAN

DARIPADA : Y.B. PUAN NURUL IZZAH BINTI ANWAR
[ LEMBAH PANTAI ]

TARIKH : 10.7.2013

SOALAN

Y.B. Puan Nurul lzzah binti Anwar [ Lembah Pantai ] minta MENTERI‘
PENDIDIKAN menyatakan :-

(a) rasional penghapusan jaminan kerja bagi graduan perguruan lulusan
Institut Pendidikan Guru Malaysia (IPGM) dan Institut Pengajian Tinggi
Awam (IPTA); dan '

(b) perancangan jangka panjang untuk graduan ini sekiranya tidak
ditempatkan di mana-mana sekolah.

JAWAPAN
(a) dan (b)
Tuan Yang di-Pertua,

Secara prinsipnya, tiada dasar jaminan pekerjaan dalam melaksanakan
pelantikan dan penempatan graduan yang telah tamat latihan perguruan di IPTA
dan IPGM. Sebaliknya pelantikan dan penempatan guru baharu berdasarkan
kekosongan jawatan yang mencukupi bagi membolehkan setiap graduan ’yang
tamat pengajian dengan jayanya dan memenuhi syarat pelantikan skim dilantik

berkhidmat dengan Kementerian.

Walau bagaimanapun, pelaksanaah dasar perjawatan kejat yang diputuskan
“oleh kerajaan mulai tahun 2010, dan keputusan melanjutkan had umur

persaraan kepada 60 tahun telah memberi kesan kepada jumlah kekosongan



perjawatan yang terhad dan tidak dapat menampung bekalan graduan yang

bakal bergraduat mulai tahun 2013.

Justeru, walaupun sebahagian graduan adalah ditaja oleh Kementerian,
pelantikan adalah tertakluk kepada kekosongan jawatan. Perkara ini jelas
dinyatakan dalam perjanjian biasiswa yang ditandatangani antara Kementerian

dan graduan yang terlibat.

Rjm 89



MESYUARAT PERTAMA, PENGGAL PERTAMA
PARLIMEN KETIGA BELAS
PEMBERITAHUAN PERTANYAAN

DEWAN RAKYAT MALAYSIA

PERTANYAAN : JAWAB LISAN
DARIPADA : _Y.B. TUAN HAJI HASBI BIN
HAJI HABIBOLLAH
(LIMBANG)
TARIKH : 10 JULAI 2013

SOALAN . 11

minta MENTERI KEMAJUAN LUAR BANDAR DAN
WILAYAH menyatakan bilakah »Kerajaan akan
menyiapkan projek Jalan Meritam / VTeIa'hak/"
Bong Abai Fasa 2 kerana tidak ada aktiviti kerja

di tapak di jalankan sekian lama.



JAWAPAN
Tuan Yang di-Pertua,

Untuk makluman Yang Berhormat,r projek Jalan
Meritam/ Telahak/ Bong Abai (Fasa 2) gagal disiapkan
berikutan kelemahan pengurusan pihak kontraktor
untuk menyiapkan kerja dalam tempoh yang telah
ditetapkan walaupun telah banyak peluang diberikan
oleh pihak JKR Sarawak. Kerja yang tertangguh adalah
kerja penUrapan jalan (premix). Pihak JKR' Sarawak
dalam proses menamatkan kontrak dan memanggil

semula tender untu'k menyiapkan projek



SOALAN NO. : 12

- DEWAN RAKYAT MALAYSIA
PERTANYAAN LISAN

PERTANYAAN : LISAN

DARIPADA : DATO' MOHD ARIFF SABRI BIN ABDUL AZIZ
[RAUB]

TARIKH : 10 JULAI 2013

SOALAN

Dato’' Mohd Ariff Sabri bin Abdul Aziz [ Raub ] minta MENTERI
SUMBER ASLI DAN ALAM SEKITAR menyatakan bagaimana untuk
menyelesaikan kebimbangan yang timbul dari pembukaan dan operasi
Lombong Emas Raub Australian - Gold Mine yang rhe_nggunakan

cyanide di Bukit Koman, Raub.



JAWAPAN:

Tuan Yang Dipertua,

Untuk makluman Ahli Yang Berhormat, suka saya jelaskan di sini bahawa
Raub Australian Gold Mine di Bukit Koman, Raub telah mula beroperasi
menggunakan sianida sejak tahun 2009. Operasi lombong tersebut telah
dikenakan syarat-syarat yang ketat dan dipantau dengan rapi oleh
Jabatan Alam Sekitar dan Jabatan Mineral dan Geosains (JMG). Di
samping itu, Jabatan Kesihatan turut memantau kesihatan para penduduk
di sekitar kawasan lombong. Sepanjang tempoh operasinya, pihak
pelombong telah mematuhi syarat-syarat yang dikenakan. Berdasarkan
pemantauan dan kajian yang dijalankan, Jabatan Kesihatan
mengesahkan tiada sebarang masalah kesihatan luar biasa dikesan di
sekitar Kampung Bukit Koman yang boleh dikaitkan dengan penggunaan
sianida. Kaedah sianida juga digunakan dalam operasi perlombongan
emas di serata dunia termasuk di Penjom dan Selinsing di Pahang serta
di Sokor, Tanah Merah, Kelantan . Walau bagaimanapun, tiada sebarang
masalah dibangkitkan.

Selain usaha Pihak Berkuasa Negeri, NRE juga telah mengadakan public
engagement program dengan penduduk setempat dan stakeholders
berkaitan isu penggunaan sianida sejak tahun 2006. Antara program

engagement yang telah diadakan adalah:

i. Lawatan YB Murugiah pada Jun 2009;

ii. ‘Lawatan YB Timbalan menteri NRE bersama dengan YB Er'Tech
Hwa dan YB Dr Mohd Hatta Ramli yang diikuti dengan dialog
bersama pihak berkempentingan pada Januari 2010; dan

2



ii. Kemenetrian Kesihatan juga telah bertemu dengan pihak
berkenaan pada 12 Julai 2012. Hasilhya pihak kementerian
bersetuju untuk menjalankan kajian berkenaan masalah kesihatan
penduduk. Kajian setakat ini membuktikan penggunaann s.ianida di
lombong berkenaan tidak mengakibatkan kesan ke atas kesihatan

kepada penduduk.

Kajian kesihatan, pemantauan berkala serta public engagement program
penduduk setempat oleh agensi berkaitan akan terus dilaksanakan agar
penggunaan sianida di lombong emas ini tidak akan menjejaskan

kesihatan penduduk dan juga pekerja.

Sekian, terima kasih.



SOALAN NO: 13

PEMBERITAHUAN PERTANYAAN DEWAN RAKYAT
JAWAPAN OLEH YB DATUK SERI DR. S.SUBRAMANIAM
MENTERI KESIHATAN MALAYSIA

PERTANYAAN : LISAN

DARIPADA : DATUK MADIUS TANGAU [ TUARAN ]
TARIKH : 10 JULAI 2013

SOALAN

Datuk Madius Tangau [ Tuaran ] minta MENTERI KESIHATAN
menyatakan adakah Kerajaan sedar. tentang pelbagai rungutan pesakit
luar termasuk masalah kekurangan bekalan ubat di negeri Sabah. Jika

ya, apakah langkah-langkah penyelesaian tuntas.

Tuan Yang di-Pertua,

Berdasarkan laporan sehingga Mei 2013, negeri Sabah masih
mempunyai baki peruntukan sebanyak 30.6%. Pengiraan baki stok dan
baki peruntukan yang masih ada, menunjukkan ia adalah mencukupi
bagi menampung keperluan pesakit di negeri Sabéh sehingga
September 2013. Kementerian Kesihatan Malaysia (KKM) dan Jabatan
Kesihatan Negeri Sabah sentiasa memantau rapi kedudukan kewangan
dan mengambil tindakan yang sewajarnya supaya peruntukan untuk
perolehan ubat-ubatan sentiasa cukup demi mengelakkan gangguan
bekalan ubat-ubatan ke semua hospital dan klinik kesihatan di Sabah.



' Selain dari laporan kewangan bulanan, KKM juga turut mengadakan
mesyuarat Semakan Bajet Pertengahan Tahun bagi meneliti kedudukan
dan keperluan peruntukan secara terperinci, yang mana bagi negeri
Sabah, ia dijangka akan dijalankan pada awal Julai 2013. KKM
seterusnya akan mempertimbangkan képerluan peruntukan tambahan

mengikut analisis dan situasi semasa.

Peruntukan ubat—ubatan yang mencukupi sentiasa menjadi keutamaan
KKM bagi menjamin ketersediaan bekalan ubat demi kesejahteraan
rakyat. Selain dari itu, pemantauan rapi bekalan ubat-ubatan juga
dijalankan secara berterusan oleh semua fasiliti KKM dan sekiranya
terdapat gangguan bekalan ubat, pihak hospital dan klinik kesihatan
berkenaan akan cuba mendapatkan bekalan dari fasiliti kesihatan KKM
yang berhampiran atau mencadangkan bekalan ubat aIternatif'yang

bersesuaian bagi menjamin kesinambungan rawatan yang sama.

Tuan Yang di-Pertua

Kementerian Kesihatan Malaysia (KKM) telah mengambil langkah untuk
mengurangkan masa menunggu dengan mewujudkan klinik rawatan
pesakit selepas waktu pejabat (KRPSWP) di Jabatan Pesakit Luar
hospital dan Jabatan Kecemasan di hospital-hospital utama yang
mempunyai bilangan pesakit yang tinggi bagi menampung keperluan
rakyat mendapatkan rawatan dan ubatan di luar waktu pejabat. Klinik
tersebut beroperasi bermula pada pukul 5 petang sehingga pukul 12
malam (pada hari bekerja) dan bermula pada pukul 8 pagi sehingga

pukul 12 malam (pada hari minggu dan kelepasan am).



SOALAN NO: 14

PEMBERITAHUAN PERTANYAAN DEWAN RAKYAT

PERTANYAAN: LISAN

DARIPADA.: Y.B. TUAN NASRUDIN BIN HASSAN
TARIKH: 10 JULAI 2013
SOALAN:

Tuan Nasrudin bin Hassan [ Temerloh ] minta MENTERI SUMBER MANUSIA
- menyatakan peratus tenaga kerja berpendidikan tertiari di Malaysia bagi tempoh 2010

. hingga 2012.

PR-1311-L53865

JAWAPAN:

Tuan Yang di-Pertua,

Untuk makluman Dewan Yang Mulia ini, berdasarkan Laporan
Penyiasatan Tenaga Buruh 2012, tenaga kerja berpendidikan tertiary
adalah merujuk kepada golongan pelajar yang telah mencapai
pendidikan tertinggi selepas Tingkatan 5 iaitu pemegang-pemegang
sijil, diploma dan ijazah daripada universiti, kolej, politeknik atau
institusi-institusi lain yang menawarkan pendidikan rasmi. Ini
termasuklah pemegang-pemegang Sijil Tinggi Persekolahan
Malaysia (STPM), Higher School Certificate, Sijil Tinggi Agama
Malaysia (STAM) atau kelulusan setarafnya.



Taburan peratus tenaga kerja berpendidikan tertiary di Malaysia bagi
tempoh 2010 hingga 2012 adalah seperti berikut:

Sumber: Penyiasatan Tenaga Buruh, Jabatan Perangkaan Malaysia



NO SOALAN :15

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. TUAN TEO KOK SEONG
(RASAH)

PERTANYAAN : LISAN

TARIKH : 10.07.2013

Y.B. TUAN TEO KOK SEONG [ RASAH ] minta MENTERI KEWANGAN
menyatakan secara terperinci mengapakah harga petrol tidak dapat

diturunkan walaupun Malaysia merupakan negara pengeluar minyak.

JAWAPAN

Tuan Yang Di Pertua,

Petroleum adalah merupakan satu komoditi yang harganya sentiasa
berubah serta sukar dijangka. lanya terdedah kepada volatility atau

ketidaktentuan harga pasaran dunia. Perubahan harga minyak ini akan



memberi kesan kepada rakyat terutama ketika hargénya melambung
tinggi. Menyedari hal tersebut, Kerajaan mengawal dan menetapkan harga
jualan petrol dan diesel. Bagi RON95 dan diesel, harga runcitnya
ditentukan melalui Mekanisme Harga Automatik (APM) di mana perbezaan
di antara harga pasaran sebenar dengan harga runcit yang ditetapkan

oleh Kerajaan akan ditampung oleh subsidi dan pengecuélian cukai jualan.

Pada masa ini, harga runcit yang ditetapkan oleh Kerajaan adalah RM1.90
seliter bagi RON95 dan RM1.80 seliter bagi diesel. Justeru, bagi
mengekalkan harga tersebut, Kerajaan masih lagi menanggung bebanan
subsidi yang besar kerana harga pasaran sebenar adalah lebih tinggi
daripada harga r‘uncit yang ditetapkan. Sehingga 30 Jun 2013, Kerajaan
masih menanggung subsidi yang tinggi iaitu 77 sen seliter bagi RON95

dan 81 sen seliter bagi diesel.

- Secara perbandingannya, harga runcit RON95 dan diesel di Malaysia
adalah lebih rendah berbanding dengan Negara lain. Misalnya di Thailand,
harga RON95 adalah RM4.68 seliter manakala harga diesel adalah RM3.09

seliter. Harga tersebut adalah jauh lebih tinggi berbanding dengan harga



yang telah ditetapkan oleh Kerajaan pada masa ini. Sekiranya harga
RON95 dan diesel diturunkan, maka ia akan menjadikan jurang perbezaan
harga produk tersebut di Malaysia berbanding dengan Negara jiran lebih
besar. Akibatnya ia akan mendorong berlakunya penyeludupan minyak

bersubsidi ke Negara jiran.

Pemberian subsidi petroleum tidak tertumpu kepada kumpulan yang
disasar. Sebaliknya, semua orang menikmati kadar subsidi yang sama.
Dengan demikian, tanggungan subsidi petroleum oleh Kerajaan sentiasa

meningkat dari tahun ke tahun.

Berdasarkan fa.ktor di atas, penurunan harga runcit RON95 dan
diesel perlu kajian yang mendalam terutamanya dari aspek keupayaan
kew»angan Kerajaan untuk menanggung bebanan subsidi. Sungguhpun
Malaysia merupakan Negara pengeluar minyak, namun jumlah
pengeluaran minyak tersebut tidak mampu untuk menampung képerluan
penggunaan minyak tempatan serta menurunkan harga RON95 dan diesel.
Bekalan minyak untuk pasaran tempatan masih perlu diimport dan

harganya bergantung kepada pasaran semasa dunia.



JAWAPAN PERTANYAAN LISAN
MESYUARAT PERTAMA, PENGGAL PERTAMA, PARLIMEN YANG KE 13
DEWAN RAKYAT.

PERTANYAAN : LISAN

DARIPADA : YB DATO’ HAJI MOHD ZAIN BIN ABU HASAN
| ( PARIT)

TARIKH | : 10 JULAI 2013 ( RABU )

NO SOALAN : 16

SOALAN

Dato' Haji Mohd Zaim bin Abu Hasan [ Parit ]| minta PERDANA MENTERI
menyatakan adakah Kerajaan akan menyegerakan usaha-usaha memupuk
perpaduan di kalangan semua kaum di negara ini termasuk mengadakan semula
mata pelajaran Sivik dan mewajibkan semua pelajar mengambil mata pelajaran

Sejarah.

JAWAPAN
Yang Di Pertua,

Memupuk, memelihara, mengukuh dan mempertingkatkan perpaduan masyarakat
merupakan proses yang dilakukan secara berterusan oleh Kerajaan melalui
agensinya, Jabatan Perpaduan Negara dan Integrasi Nasional (JPNIN). Pelbagai
program dan aktiviti telah dianjurkan sepanjang tahun melalui mekanisma
perpaduan seperti Jawatankuasa Rukun Tetangga (JKRT), Skim Rondaan Sukarela
(SRS), Kelab Rukun Negara (KRN) dan Sekretariat Rukun Negara (SRN). Setakat
ini terdapat 6,288 JKRT, 3747 SRS, 135 Sekretariat Rukun Negara dan 5,587 Kelab
Rukun Negara telah ditubuhkan.

Sehingga Mei 2013 JPNIN telah menjalankan sebanyak 62,331 aktiiviti yang
melibatkan seramai 1,744,519 peserta.

Selain dari itu, JPNIN turut menganjurkan program dan aktiviti bagi menyokong
mengukuhkan lagi semangat patriotisma dan sayangi Negara melalui aktiviti Kibar
Jalur Gemilang, program Penghayatan Rukun Negara, Debat Perpaduan. Sayangi
Komunit dan sebagainya berteraskan kepada usaha-usaha untuk;



Meningkatkan semangat patriotism di kalangan generasi muda.
Memupuk perpaduan kaum serta integrasi nasional
Membentuk perwatakan positif melalui nilai-nilai murni
Menyemarakkan semangat kesukarelaan

Melahirkan generasi muda yang lebih cergas, cerdas dan penuh keyakinan
diri.

Berkaitan dengan pengajaran matapelajaran Sivik dan Sejarah yang dibangkitkan
itu, Kementerian Pelajaran lebih sesuai untuk menjawabnya.

Sebagai rumusannya, usaha memupuk perpaduan itu merupakan usaha yang
dijalankan secara berterusan yang mensasarkan pelbagai lapisan masyarakat di
negara ini. Menyatupadukan masyarakat bukanlah merupakan tanggungjawab
Kerajaan semata-mata malah ia adalah tanggungjawab semua. Marilah kita
bersama-sama menyemarakkan usaha murni ini.




'PEMBERITAHUAN PERTANYAAN
DEWAN RAKYAT

PERTANYAAN : BAGI JAWAB LISAN

DARIPADA : Dato’ Ir. Haji Nawawi bin Ahmad
[Langkawi]

TARIKH - 10 Julai 2013 (Rabu)

SOALAN : 17

Dato’ Ir. Haji Nawawi bin Ahmad [Langkawi] minta MENTERI
PENGANGKUTAN menyatakan Aapakah Kerajaan mempunyai
perancangan untuk mewujudkan Feri 1Malaysia untuk kemudahan rakyat
Langkawi memandangkan feri merupakan pengangkutan awam yang
utama antara Langkawi dan tanah besar. Buat masa ini harga tiket feri
terlalu mahal untuk penduduk Langkawi berulang-alik demi urusan

keluarga dan pejabat Kerajaan.



JAWAPAN:
Tuan Yang Di Pertua,

Untuk makluman Dewan Yang Mulia ini, Kementerian Pengangkutan tidak
mempunyai rancangan untuk mewujudkan Feri 1Malaysia bagi laluan
antara Pulau Langkawi dan tanah besar. Kerajaan akan membuat
pertimbangan ini di masa hadapan bagi memudahkan penduduk Langkawi

di masa hadapan.



NO.SOALAN : 18

'PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA : TUAN NGA KOR MING [ TAIPING ]
TARIKH : 10 JULAI 2013

SOALAN

Tuan Nga Kor Ming [ Taiping ] minta PERDANA MENTERI menyatakan
secara terperinci bilangan kakitangan awam Kerajaan mengikut
Kementerian masing-masing dan jumlah emolumen serta kos untuk

menanggung perkhidmatan awam dalam negara kita pada tahun 2013.



JAWAPAN : YB DATO’ SERI DR. SHAHIDAN BIN KASSIM
MENTERI DI JABATAN PERDANA MENTERI

Tuan Yang di-Pertua,

Jumlah terkini pegawai awam Persekutuan mengikut Kementerian
termasuk tentera dan polis ialah seramai 1,114,704 orang. Manakala
jumlah emolumen untuk menanggung perkhidmatan awam Persekutuan
dalam negara bagi bulan Januari sehingga Mei 2013 ialah sebanyak
RM23,732,066,420.03.

Sekian. Terima kasih.



SOALAN NO.: }_9

PERTANYAAN DEWAN RAKYAT

PERTANYAAN : LISAN

DARIPADA : YB. DATO' SERI ONG KA CHUAN
KAWASAN : TANJONG MALIM

TARIKH : 10 JULAI 2013, RABU

SOALAN:

YB. DATO' SERI ONG KA CHUAN (TANJONG MALIM) minta
MENTERI KERJA RAYA menyatakan adakah perancangan untuk
menaik taraf Jalan Persekutuan 1 dari 2 lorong kepada 4 lorong,
bahagian dari Tanjong Malim ke Bidor memandangkan keadaan
béhagian jalan raya yang berkenaan telah menjadi sibuk dan sesak

terutamanya pada musim percutian.



JAWAPAN:
Tuan Yang Di-Pertua;

Untuk makluman Ahli Yang Berhormat, cadangan untuk menaik taraf
Jalan Persekutuan'A‘l (FTOO1) kepada laluan 4 lorong 2 hala (dual-two
carriageway) - termasuk daripada Tanjung Malim ke Bidor -
sememangnya telah dikenal pasti untuk dilaksanakan oleh laporan
Pelan Induk Pembangunan Rangkaian Jalan Raya (HNDP), Fasa 1
(Semenanjung Malaysia). Berdasarkan perancangan HNDP, Jalan
Persekutuan FTOO1 ini akan dinaikkan taraf kepada laluan 4 lorong 2
hala (dual-two carriageway) secara berperingkat-peringkat hingga ke
tahun 2020.

Kementerian ini telah menjalankan kajian kemungkinan awalan
untuk menaik taraf Jalan FTO01 dari Tanjung Malim ke Bidor, Perak.
Anggaran kos projek menaik taraf ini ialah sebanyak RM600 juta.
Skop projek ini melibatkan naik taraf jalan sedia ada kepada laluan
dual-two carriageway dengan piawaian JKR, R5 sepanjang 26
kilometer di samping membina laluan khas untuk motosikal dan
ménaik taraf kawasan yang sering berlaku kemalangan (blackspots).
Untuk makluman Ahli Yang Berhormat, sebahagian daripada jajaran
Tanjung Malim — Bidor telah dinaikkan taraf pada tahun 2006 yang
lalu dengan kos sebanyak RM35.5 juta.

Sehubungan itu, pada masa kini Kementerian Kerja Raya
sedang berunding dengan Agensi Pusat untuk memohon peruntukan
bagi melaksanakan projek berkenaan dalam Rolling Plan ke-4 (2014-
2015), RMKe-10.



Sekian. Terima kasih.




NO. SOALAN: 20

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA : TUAN NG WEI AIK
[TANJONG]

TARIKH : 10 JULAI 2013

RUJUKAN : 5506

SOALAN :

Tuan Ng Wei Aik [ Tanjong ] minta MENTERI DALAM NEGERI
menyatakan rancangan untuk menempatkan semula atau
memperluaskan ruang Pejabat Imigresen George Town yang kecil lagi
sempit dan cara-cara untuk menambaik lagi tahap perkhidmatan

kaunter-kaunternya.



JAWAPAN:
Tuan Yang di-Pertua,

Bangunan Pejabat Imigresen George Town sedia ada telah
beroperasi semenjak tahun 1947. la adalah merupakan bangunan
warisan (heritage) dan Dbersejarah. Oleh itu, kerja-kerja
pengubahsuaian dan penambahan ruang tidak boleh dilakukan ke

atas bangunan tersebut bagi memelihara keasliannya.

Justeru, bagi mengatasi masalah ruang pejabat yang kecil di
Pejabat Imigresen George Town, Jabatan Imigresen Malaysia telah
memindahkan Pejabat Imigresen Negeri ke Seberang Jaya tetapi
masih mengekalkan Pejabat Imigresen George Town sebagai
Pejabat Cawéngan. Dalam hal ini, Jabatan Imigresen Malaysia juga
merancang untuk membuka ruang pejabat baru di kawasan
sekitarnya bagi menambah baik tahap perkhidmatan kaunter-

kaunternya.



NO. SOALAN: 21

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA : DATO' ABDUL MANAN BIN ISMAIL
[ PAYA BESAR ]

TARIKH : 10 JULAI 2013
RUJUKAN : 5509
SOALAN:

Dato' Abdul Manan bin Ismail [ Paya Besar ] minta MENTERI
DALAM NEGERI menyatakan sejauh manakah keberkesanan Akta
Perhimpunan Aman 2012 dalam membendung berlaku demonstrasi

jalanan di negara ini.



JAWAPAN:
Tuan Yang di-Pertua,

Akta Perhimpunan Aman 2012 telah berkuatkuasa pada 23 April
2012. Mengikut Seksyen 4 (2)(c) Akta Perhimpunan Aman 2012,
demonstrasi jalanan diertikan sebagai ’protes jalanan’, di mana
apabila suatu perhimpunan itu menjadi protes jalanan ianya
adalah merupakan satu kesalahan. Oleh yang demikian, samada
Akta Perhimpunan Aman 2012 dapat membendung protes
jalanan adalah sebenarnya suatu persoalan yang merujuk
kepada fakta perhimpunan itu sendiri dan akan menjadi

persoalan undang-undang semasa proses pendakwaan.

Untuk Makluman Dewan yang mulia ini, perlaksanaan Akta
tersebut memenuhi maksud sebenar kerana ia nya memberi hak
kepada orang ramai untuk berhimpun secara aman tanpa
senjata dengan memperuntukan sekatan-sekatan yang periu di
patuhi oleh penganjur demi menjaga kepentingan keselamatan
dan kententeraman awam. Hak dan kebebasan orang lain yang

tidak mengambil bahagian dalam perhimpunan turut di lindungi.



No. Soalan: 22
PR-1311-L54002

PEMBERITAHUAN PERTANYAAN BAGI JAWAB LISAN
DEWAN RAKYAT MALAYSIA

PERTANYAAN : JAWAB LISAN

DARIPADA : TUAN SIM TZE TZIN
[BAYAN BARU]

TARIKH : 10 JULAI 2013

SOALAN : Tuan Sim Tze Tzin [Bayan Baru]
minta MENTERI LUAR NEGERI
menyatakan pendirian Kerajaan
terhadap isu rakyat Malaysia ditahan
dan dilucutkan permit pekerjaan di
negara Singapura kerana menyertai
perhimpunan aman Black 505.
Bagaimanakah Wisma Putra
membantu rakyat Malaysia yang
ferlibat.



JAWAPAN:
Tuan Yang di-Pertua,

Saya mengucapkan terima kasih kepada Yang Berhormat Bayan

Baru di atas soalan yang dikemukakan.
Tuan Yang di-Pertua,

2. Pihak berkuasa Singapura telah menahan seramai 21 orang
rakyat Malaysia pada 11 Mei 2013 kerana mereka dikatakan telah
melanggar undang-undang negara berkenaan. Mereka didapati
terlibat dalam perhimpunan yang dianjurkan tanpa kebenaran di

Merlion Park, Singapura pada 8 dan 11 Mei 2013.

3. Kerajaan mempunyai pendirian yang jelas dan konsisten
dalam perihal berkaitan rakyat Malaysia di luar negara. Mana-
mana rakyat kita yang berada di luar negara sama ada bagi tujuan
lawatan, belajar, bekerja atau menetap di negara asing perlu
sentiasa mematuhi undang-undang dan juga menghormati tata
susila di negara tuan rumah mereka. Seperti kita di Malaysia, kita
juga mengharapkan warga negara asing yang berada di sini
mematuhi undang-undang dan menghormati tata susila dan
budaya negara kita, tidak kurang dan tidak lebih dari rakyat

Malaysia sendiri.

4. Dan sesiapa yang melanggar unda'ng-undang, perlu
bersedia berdepan dengan tindakan yang diperuntukkan dalam
undang-undang. Ini merupakan hak dan tanggungjawab serta

prinsip asas bagi sesebuah negara yang berdaulat.



Tuan Yang di-Pertua,

5. Kesemua 21 rakyat Malaysia berkenaan telah dibebaskan.
Namun pihak berkuasa Singapura telah membatalkan permit kerja
seorang daripada mereka dan pas pelawat dua orang yang lain.
.Kementerian Luar Negeri masih menunggu maklumat rasmi
berhubung hasil siasatan terhadap 18 orang lagi yang terlibat

~

dalam kes tersebut.

6. Ekoran daripada penangkapan tersebut, Suruhanjaya Tinggi
kita di Singapura telah berhubung dengan pihak berkuasa di sana
untuk mendapatkan maklumat terperinci. Suruhanjaya Tinggi kita
juga telah bersedia menghulurkan bantuan konsular kepada rakyat
Malaysia yang terlibat sepertimana yang sentiasa dilakukan bagi
membantu rakyat kita yang berdepan masalah di negara-negara
asing. Bantuan sedemikian diperuntukkan dalam undang-undang
antarabangsa, khususnya Konvensyen Vienna Mengenai
Hubungan Konsular 1963'.

7. Sepertimana Dewan Yang Mulia ini sedia maklum, rakyat
Malaysia yang ditahan oleh pihak berkuasa negara asing
mempunyai hak untuk memohon atau menolak bantuan konsular
daripada Perwakilan Malaysia di luar negara. Dalam kes 21 rakyat
Malaysia yang terlibat, tiada seorang pun daripada mereka yang
telah menghubungi Suruhanjéya Tinggi kita untuk mendapatkan

bantuan.



Tuan Yang di-Pertua,

8. Di kesempatan ini saya ingin memohon kerjasama semua
Ahli Yang Berhormat di Dewan Yang Mulia ini untuk sama-sama
memperingatkan dan menasihati rakyat kita di kawasan Parlimen
masing-masing agar mematuhi dan menghormati undang-undang
di negara asing di mana mereka melawat, bekerja, belajar dan
menetap untuk mengelakkan sebarang kesulitan kepada mereka.
Rakyat Malaysia di luar negara seharusnya menghargai aspek-
aspek positif kehidupan di sana dan menyumbang ke arah

kemakmuran dan menjaga nama baik negara kita yang tercinta.

Sekian, terima kasih.



MESYUARAT PERTAMA, PENGGAL PERTAMA
- PARLIMEN KETIGA BELAS
PEMBERITAHUAN PERTANYAAN
DEWAN RAKYAT MALAYSIA

PERTANYAAN : JAWAB LISAN

DARIPADA : Y.B. Tuan William @ Nyallau
anak Badak

(LUBOK ANTU)

TARIKH : 10 JULAI 2013

SOALAN : 23

minta MENTERI KEMAJUAN LUAR BANDAR DAN
WILAYAH menyatakan adakah pihak Kerajaan
memperuntukkan dana untuk melaksanakan projek
menaiktaraf bekas 2 jalan balak iaitu:

a)Jalan balak menuju ke Ulu Sungai Lemanak dari

simpang Sebeliau ke Ulu Bawi; dan

b)Jalan balak dari Sungai Sekunyit menuju ke Ulu
Sungai Engkari dan jika ada, bilakah
pemberiannya akan bermula dan jika tidak, sila
beri | sebab-sebabnya.



JAWAPAN

Tuan Yang di-Pertua,

Untuk makluman Yang Berhormat, hasil semakan pihak
Kementerian mendapati kedua-dua jalan ini tidak
disenaraikan dalam senarai cadangan menaiktaraf jalan
balak yang telah dikemukakan oleh Kerajaan Negeri
Sarawak melalui surat bertarikh 10 Januari 2011.

Namun begitu, pihak Kementerian akan
memanjangkan permohonan ini kepada JKR Sarawak
untuk menjalankan siasatan tapak bagi tujuan
permohonan kepada pihak Unit Perancang Ekonomi
(UPE), Jabatan Perdana Menteri (JPM) pada rolling
plan ke-4 (RP4) Tahun 2015. Keutamaan pelaksanaan
projek adalah mengikut senarai keutamaan yang

dikemukakan oleh pihak Kerajaan Negeri Sarawak.

Walaubagaimanapun, permohonan baru ini adalah
tertakluk kepada kelulusan oleh UPE, JPM dan

kedudukan kewangan semasa Kerajaan.



SOALAN NO: 24
PEMBERITAHUAN PERTANYAAN DEWAN RAKYAT
PERTANYAAN : JAWAB LISAN

DARIPADA . TUAN JEFF OOl CHUAN AUN
[ JELUTONG ]

TARIKH : 10 JULAI 2013 (RABU)
SOALAN g 24

Tuan Jeff Ooi Chuan Aun [ Jelutong ] minta MENTERI KOMUNIKASI
DAN MULTIMEDIA menyatakan perbatuan dan pencapaian
perkhidmatan 4G-LTE di seluruh negara berbanding liputan yang telah
tercapai di rata-rata negara Asia seperti Jepun, Korea Selatan,
Singapura dan Hong Kong. Khususnya, apakah pencapaian Puncak

Semangat setakat ini.
JAWAPAN:
Tuan Yang di-Pertua,

Jalur spektrum yang bermula dari frekuensi 2500 MHz sehingga 2690
MHz (spektrum 2.6GHz) telah diagihkan untuk implementasi

perkhidmatan telekomunikasi berasaskan teknologi LTE.

Untuk spéktrum 2.66Hz, Kerajaan telah memberi peluang kepada satu
- pengusaha baru untuk bersaing dengan pengusaha-pengusaha sedia
ada. Pengusaha baru yang tidak terikat dengan sistem legasi boleh
terus fokus untuk melabur menggunakan teknologi terkini yang mampu
memenuhi kehendak Rakyat serta memperkenalkan perkhidmatan yang

lebih inovatif dan berteknologi tinggi. Pengusaha baru ini akan dapat



SOALAN NO: 24

mewujudkan situasi pasaran perkhidmatan jalur lebar yang lebih
kompetitif serta persaingan yang sihat antara sesama mereka. Perkara .
ini bukanlah satu perkara baru di mana pada tahun '200.7, Kerajaan telah
mengagihkan sebanyak 30MHz di dalam jalur 2.3GHz kepada setiap
empat (4) pengusaha baru iaitu Asiaspace, Packet One, REDtone dan

YTL Communications.

Sebagai pengusaha baru yang tidak mempunyai sebarang pegangan
spektrum buat masa ini, pertimbangan untuk jumlah spektrum yang lebih
besar berbanding dengan pengusaha-pengusaha sedia ada adalahv
perlu bagi memberi peluang kepada pengusaha tersebut agar mampu
- bersaing seiring dengan pengusaha-pengusaha sedia ada yang telah

diperuntukkan spektrum lain terdahulu.

Spektrum 2.6GHz telah diagihkan melalui pemberian secara
pentadbiran (administrative award) kepada pengusaha-pengusaha -

berdasarkan polisi yang telah ditetapkan oleh Kerajaan.

Keputusan ini telah diambil setelah mempertimbangkan pelbagai
tatacara yang bersesuaian untuk pengagihan jalur spektrum 2.6 GHz.
Tatacara penganugerahan secara pentadbiran mengambil kira
kepentingan jalur ini terhadap pengusaha-pengusaha sedia ada untuk
terus menawarkan perkhidmatan yang inovatif dan berteknologi tinggi
kepada rakyat disamping membuka peluang kepada' pengusaha baru
untuk bersaing dalam persekitaran yang sihat. Ke_wujudah persekitaran
baru di antara pengusaha sedia ada dan juga pengusaha baru ini
dijangka akan dapat memberikan persekitaran persaingan yang lebih
sihat dan lebih inovatif serta kreatif dalam menawarkan perkhidmatan

kepada orang ramai.



SOALAN NO: 25

PEMBERITAHUAN PERTANYAAN DEWAN RAKYAT
JAWAPAN OLEH YB DATUK SERI DR. S. SUBRAMANIAM
MENTERI KESIHATAN MALAYSIA

PERTANYAAN : LISAN

DARIPADA :  DATUK DR. MAKIN @ MARCUS MOJIGOH
[PUTATAN]

TARIKH : 10 JULAI 2013

SOALAN

Datuk Dr. Makin @ Mércus Mojigoh [ Pufatan ] minta MENTERI
KESIHATAN menyatakan :-

(a) sebab kelewatan penyiapan Hospital Queen Elizabeth di
Kota Kinabalu, Sabah; dan

(b) oleh kerana kelewatan ini, berapa ramaikah pesakit yang
dirujuk ke hospital-hospital di Kuala Lumpur sejak tahun
2000 serta kos yang terlibat.

Tuan Yang Di-Pertua,

Bangunan menara utama Hospital Queen Elizabeth 1 telah diisytiharkan
tidak selamat oleh IKRAM pada tahun 2008. Oleh itu, kerja-kerja
merobohkannya dilakukan dan diganti dengan pembinaan bangunan
menara berkembar 10 tingkat. Walau bagaimanapun, ia tidak dapat

disiapkan mengikut jadual.



Antara sebab utama kelewatan projek ini disiapkan ialah kekurangan
pekerja mahir bagi menyiapkan skop kerja yang rumit dan memerlukan
kemahiran yang tinggi. Selain itu, kelewatan penyiapan Hospital Queen
Elizabeth juga berpunca daripada perubahan skop kerja Central Sterile
Supply Department (CSSD), keadaan cuaca buruk luar biasa dan
masalah kekurangan bekalan simen di seluruh Negeri Sabah sewaktu
pembinaan sedang dijalankan. Kementerian juga perlu
mempertingkatkan sistem keselamatan kebakaran selaras dengan

keperluan Jabatan Bomba dan Penyelamat Negeri Sabah.
Tuan Yang Di-Pertua,

Isu kelewatan menyiapkan bangunan menara berkembar 10 tingkat ini
tidak menjejaskan perawatan pesakit di Kota Kinabalu, khususnya, dan
di Negeri Sabah amnya, kerana pada ketika ini, sebahagian
perkhidmatan rawatan kesihatan diteruskan di Hospital Queen Elizabeth
2 yang mempunyai 402 katil. Hospital Queen Elizabeth 1 juga masih
beroperasi dengan 286 buah katil (Jumlah katil asal sebelum menara
utama dirobohkan ialah 589) dan masih memberikan rawatan kepakaran
serta mempunyai kemudahan Bangunan Modular OT dan Bangunan

yang menempatkan mesin MRI.

Bagi tahun 2008 hingga tahun 2012, jumlah pesakit yang dirujuk ke
hospital-hospital di Semenanjung Malaysia adalah seramai 4,203 orang
dengan jumlah perbelanjaan sebanyak RM5,712,469. Secara lazimnya,
kes-kes yang dirujuk ke Semenanjung adalah kes-kes yang
berkompleksiti tinggi yang memerlukan rawatan dari pelbagai displin -
kepakaran atau perkhidmatan kepakaran tersebut tidak ada di Negeri
Sabah. Walau bagaimanapun, Hospital Queen Elizabeth tidak lagi



menyimpan data bagi tahun 2000 hingga 2007 selaras dengan polisi
kewangan semasa.

Kementerian menjangkakan akan térdapat penurunan dalam bilangan
kes yang d‘irujuk ke Semenanjung memandangkan perkhidmatan
kepakaran semakin meningkat, khususnya, di HQE 1, HQE 2 dan
Hospital Wanita dan Kanak-kanak Likas, serta lain-lain hospital di Negeri
Sabah, amnya. Di samping itu, terdapat juga pakar-pakar dari hospital-
hospital di Semenanjung yang menjalankan perkhidmatan lawatan pakar
dan memberi latihan perubatan kepada anggota hospital di Negeri
Sabah secara berkala.



NO. SOALAN: 26

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA : DATO’ KAMARUL BAHARIN BIN ABBAS
[ TELOK KEMANG ]

TARIKH . 10 JULAI 2013
RUJUKAN . 5508
SOALAN:

Dato’ Kamarul Baharin bin Abbas [ Telok Kemang ] minta MENTERI
DALAM NEGERI menyatakan:- :

(@) - peningkatan jumlah Pas Pelajar dan Pas‘ Lawatan Kerja
Sementara (PLKS) yang meliputi 10% daripada jumiah kemasukan

pelawat asing ke Malaysia pada 2009 hingga sekarang; dan

(b) berapa jumlah yang telah dihantar pulang ke negara asal kerana

menyalahguna pas-pas tersebut.



JAWAPAN:

Tuan Yang di-Pertua,

a)

Jumlah Pas Pelajar yang aktif pada tahun 2009 ialah 23,384
dan pada tahun 2012 pula jumlah Pas Pelajar yang aktif
adalah 115,770 orang. Manakala jumlah pelawat yang
memasuki Malaysia sepanjang tahun 2009 hingga 2012 adalah
pada kadar 23 juta pelawat setahun. Merujuk kepada statistik
tersebut, dapatlah dirumuskan bahawa peningkatan bilangan
pelajar adalah amat rendah peratusannya berbanding dengan
jumlah kemasukan pelawat yang hadir untuk tujuan
melancong. Namun begitu, peningkatan bilangan pelajar |
setiap tahun adalah hasil dari usaha dan aktiviti promosi yang
giat dijalankan oleh pelbagai agensi Kerajaan untuk
menjadikan  Malaysia sebagai pusat kecemerlangan
pendidikan dan pilihan pelajar antarabangsa untuk
melanjutkan pengajian di peringkat kolej, universiti dan

latihan.

Manakala, jumlah Pas Lawatan Kerja Sementara (PLKS) yang
aktif pada tahun 2009 ialah 1,918,146 dan 1,571,589 pada
tahun 2012. Berdasarkan statistik tersebut, peratusan
pemegang PLKS adalah masih rendah dan kurang dari 10%.
Adalah didapati statistik tersebut merekodkan pengurangan
jumlah pekerja asing di negara ini pada setiap tahun. Jumlah
pengurangan tersebut adalah selaras dengan hasrat Kerajaan

untuk mengurangkan kebergantungan kepada pekerja asing.



b)

Walau bagaimanapun, masih wujud keperluan majikan di
pelbagai sektor yang memerlukan khidmat pekerja asing bagi
mengisi kekosongan jawatan. Penilaian terhadap jumlah
keperluan sesuatu sektor itu ditentukan dan diluluskan oleh
pihak agensi kawalselia yang ditempatkan di pusat sehenti

(One Stop Centre) di Kementerian Dalam Negeri.

Jabatan Imigresen Malaysia juga telah merekodkan jumlah
pemegang Pas Pelajar dan PLKS yang telah di hantar pulang
ke negara asal kerana menyalahguna pas-pas tersebut seperti
berikut:

 TAHUN | PASPELAJAR |  PLKS
2009 54 2
2010 27 1,565
2011 10 551
2012 14 771

Jan — Mei 2013 4 273




SOALAN ( 27)

PEMBERITAHUAN PERTANYAAN
DEWAN RAKYAT, MALAYSIA

PERTANYAAN LISAN
TARIKH : 10 JULAI 2013 (RABU)
DARIPADA : Y.B. DATO' ABD. AZIZ BIN HAJI SHEIKH FADZIR

[ KULIM BANDAR BAHARU ]
SOALAN :-

Y.B. DATO' ABD. AZIZ BIN HAJI SHEIKH FADZIR [KULIM BANDAR
BAHARU] minta MENTERI KESEJAHTERAAN BANDAR, PERUMAHAN
DAN KERAJAAN TEMPATAN menyatakan apakah rancangan Kerajaan
untuk memperbanyakkan kawasan hijau di bandar-bandar di seluruh
negara sebagai contoh mewujudkan kawasan hijau yang diwartakan seperti
Taman Rimba Kerinchi.



JAWAPAN :-
Tuan Yang DiPertua,
Untuk makluman Ahli Yang Berhormat,

. Usaha memperbanyakkan kawasan - hijau di kawasan bandar
melibatkan peranan serta penglibatan banyak pihak iaitu Kerajaan
Persekutuan, Pihak Berkuasa Negeri (PBN) dan juga Pihak Berkuasa
Tempatan (PBT). Kerajaan Persekutuan melalui Majlis Perancangan
| Fizika!'ﬂNeg'ara: (MPFN) telah menetapkan sﬁpaya setiap 1000 oréhg

}pehduduk mempunyai 2 ha kawasan lapang.

. Kerajaan Negeri menerusi Jawatankﬁasa Perancahg Negeri
mempunyai peranan dalam meluluskan pemakaian. polisi dalam
menyediakan 10% kawasan Iapéng.vKawasan-ka\.Nas_a.n_'Iapang ini
perlu 'ﬂdiwartakan oleh pihak Berkuasa Negeri dan kemudiannya
dipantau penggunaannya bagi menentukan fungsinya sebagai

kawasan hijau yang Iestari..



Pihak Berkuasa Tempatan perlu menguatkuasakan Akta 172
berhubung ketetapan 10% kawasan lapang dalam setiap kelulusan
Kebenaran Merancang. Adalah menjadi tugas dan tanggungjawab
PBT untuk membangun serta menyelenggara taman-taman awam

bagi faedah masyarakat setempat.

Kementerian Kesejahteraan Bandar, Perumahan dan Kerajaan
Tempatan (KPKT) melalui Jabatan Landskap Negara berperanan
mewujudkan persekitaran kehidupan dan ruang landskap yang
kondusif, indah dan sejahtera menerusi penyediaan dasar serta polisi,
garispanduan dan khidmat teknikal dalam aspek pembangunan dan
penyelenggaraan taman-taman awam yang dibangunkan diA atas

kawasan lapang yang telah dirizabkan.

Sehingga 2012, seluas 28,296 ha kawasan telah dikenalpasti atau
dirizabkan sebagai kawasan lapang di Semenanjung Malaysia.
Daripada jamlah tersebut seluas 14,524 ha telah diwartakan di mana
5,674 ha bersamaan dengan 2,051 bilangan kawasan lapang telah
dibangunkan sebagai kawasan rekreasi rﬁeliputi kategori lot-lot

permainan hingga ke taman bandaran.
3



o Dalam Rancangan Malaysia Ke-10 (RMK-10) Kementerian
Kesejahteraan Bandar, Perumahan dan Kerajaan Tempatan (KPKT)
melalui Jabatan Landskap Negara, sebanyak 12 projek taman awam
baru télah dan sedang dilaksanakan di seluruh Negara. Bagi tahun
2014, sebanyak 3 tamah awam akan dibangunkan, manakéla bagi
tahun 2015, sebanyak 17 taman awam baru telah diranéang untuk

dibangunkan.

. Selain‘ dari memperbanyakkan kawasan hijau, pihakaementerian
jUga menyeru pihak PBN dan PBT untuk mempergiatkan usaha
menanam pokok-pokok teduhan di dalam kawasan Bandar. la dapat
mengurangkan kos penyelenggaraan bérbanding penanaman pokok-
pokok renek éelain menghasilkan kesan persekitaran yang teduh dan

‘hijau.

Kementerian Kesejahteraan Bandar,
Perumahan dan Kerajaan Tempatan

Julai 2013



NO. SOALAN: 28

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : JAWAB LISAN

DARIPADA : YB TUAN GOBIND SINGH DEO [ PUCHONG ]
TARIKH : 10 JULAI 2013

RUJUKAN : 5510

SOALAN:

Tuan Gobind Singh Deo [ Puchong ] minta MENTERI DALAM NEGERI
menyatakan apakah status dan hasil siasatan laporan polis Kajang repot
no.028175/06 berkenaan semua aduan dalamnya termasuk mencederakan

dan ugutan jenayah terhadap pengadu.



- JAWAPAN:
Tuan Yang di-Pertua,

Merujuk kepada laporan polis Kajang repot no: 028175/06 yang
dilaporkan pada 20 Disember 2006, pihak polis telah membuka kertas
siasatan dan menyiasat kes tersebut di bawah Seksyen 325 Kanun
Keseksaan (cedera parah) dan Seksyen 506 Kanun Keseksaan
(ugutan jenayah). Susulan daripada itu, kertas siasatan tersebut telah
dirujuk kepada Pejabat Peguam Negara untuk tindakan selanjutnya.
Setelah diteliti, Pejabat Peguam Negara memutuskan tiada tindakan
pendakwaaan yang diambil ke atas mana-mana pihak berhubung kes

ini.



NO. SOALAN: 29

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA : DATO’ HAJI IRMOHIZAM BIN HAJI IBRAHIM
KUALA SELANGOR]

TARIKH : 10 JULAI 2013

RUJUKAN : 5501

SOALAN:

Dato' Haji Irmohizam bin Haji Ibrahim [ Kuala Selangor ] minta
MENTERI DALAM NEGERI apakah tindakan Kementerian dalam
“memantau bekas-bekas tahanan Ordinan Darurat dan Langkah-
langkah Pencegahan Khas dalam mencegah keganasan serta
jenayah yang berleluasa di negara ini. Adakah indeks jenayah PDRM
diambil kira termasuk jenayah berat dan bunuh di masukkan dalam
NKRA PDRM.



JAWAPAN:
Tuan Yang di-Pertua,

Bagi memastikan keselamatan dan ketenteraman awam negara
sentiasa terjamin dan terkawal, Polis Diraja Malaysia telah diarah
membuat pemantauan secara rapi ke atas individu-individu yang
telah dibebaskan di bawah Ordinan Darurat (Kétenteraman
Awam dan Mencegah Jenayah) 1969. Ini adalah bertujuan untuk
mengetahui sama ada mereka ini terlibat semula dalam kegiatan

jenayah atau sebaliknya.

Saya ingin memberikan jaminan kepada Ahli Yang‘Berhormat
dan Dewan yang mulia ini, sekiranya terdapat di kalangan
mereka ini terlibat semula dalam aktiviti jenayah atau
memudaratkan keselamatan negara, maka tindakan undang-
undang akan diambil terhadap mereka. Dalam masa yang sama,
kerjasama orang ramai amatiah diperlukan untuk melaporkan
sebarang kegiatan jenayah di kawasan-kawasan mereka.

Tuan Yang di-Pertua,

Untuk makluman Ahli Yang Berhormat, Polis Diraja Malaysia
(PDRM) memang mengambil kira‘jenayah berat dan bunuh
- dalam National Key Result Areas (NKRA) indeks jenayah PDRM.
Polis Diraja Malaysia yakin semua inisiatif di bawah NKRA

Mengurangkan Jenayah dapat menambahbaik situasi berikut:-



iv.

Meningkatkan persepsi keselamatan di kalangan rakyat;

Mengurangkan rasa takut menjadi mangsa jenayah;

Mehingkatkan kepuasan hati rakyat terhadap prestasi

polis; dan
Penambahbaikan

mahkamah.

terhadap

kadar

pertuduhan

di



Soalan No : 30

PEMBERITAHU PERTANYAAN DEWAN RAKYAT

PERTANYAAN : LISAN

DARIPADA : Y.B. TUAN LIM KIT SIANG [ GELANG PATAH ]
TARIKH : 10.7.2013

SOALAN

Y.B. Tuan Lim Kit Siang [ Gelang Patah ] minta MENTERI PENDIDIKAN
menyatakan sama ada Kerajaan akan mengembalikan semula Sekolah Bahasa
Inggeris sebagai cara paling efektif untuk pelajar Malaysia dapat menguasai
Bahasa Inggeris dalam era makiumat.

JAWAPAN

Tuan Yang di-Pertua,

Kementerian Pendidikan Malaysia (KPM) masih mengekalkan aliran Bahasa
Kebangsaan dalam mana-mana sistem persekolahan kebangsaan KPM kecuali
di Sekolah Jenis Kebangsaan. KPM perlu meneliti secara mendalam sejauh
mana cadangan mewujudkan sekolah aliran bahasa Inggeris praktikal untuk:
dilaksanakan.  Namun begitu, penggunaan bahasa Inggeris tidak pernah
dipinggirkan malah mata pelajaran tersebut merupakan salah satu .mata
pelajaran teras yang diajar di semua sekolah. KPM juga sedang melaksanakan
beberapa strategi untuk meningkatkan penguasaan murid dalam bahasa
Inggeris melalui Dasar Memartabatkan Bahasa Malaysia Memperkukuh Bahasa
Inggeris (MBMMBI).

Rjm 85



NO. SOALAN: 3/

DEWAN RAKYAT -
PEMBERITAHUAN PERTANYAAN
MESYUARAT PERTAMA, PENGGAL PERTAMA

PARLIMEN KETIGA BELAS (2013)

PERTANYAAN : LISAN
DARIPADA .: : YB TUAN ANUAR BIN ABD. MANAP (SEKIJANG)
TARIKH o 10 JULAI 2013 (RABU)

- SOALAN:

TUAN ANUAR BIN ABD. MANAP (SEKIJANG) minta PERDANA
MENTERI menyatakan:

(a) mengapakah Kerajaan tidak menyelafas elaun l‘-mam-imarﬁ
Surau yang bertaraf Masjid supaya sama bayarannya dengan
elaun Imam-imam Masijid. Walhal tanggungjawab dan amanah

yang dipikul mereka hampir sama; dan

(b) mengapakah elaun Imam-imam Masjid diberhentikan terus dan
tidak diberikan kepada pengganti mereka apabila Imam-imam
yang telah di,lanﬁk meninggal dunia, meletakkan jawatan dan |

sebagainya.



JAWAPAN: (Y.B. MEJAR JENERAL DATO’ SERI JAMIL KHIR BIN
' HAJI BAHAROM (B), MENTERI Di JABATAN
PERDANA MENTERI) :

Tuan Yang di-Pertua,

a) Kerajaan telah menyalurkan peruntukan kepada negeri-negeri
melalui Jabatan Agama Islam Negeri/Majlis Agama Isam- Negeri
(JAIN/IVIAIN) bagi bayaran iAmbuhan bulanan kepada imam masjid
mukim/kariah seluruh negara berdasarkan peruntukan yéng telah
ditetapkan pada setiap tahun. Di peringkat Negeri, JAIN/MAIN akan
r'nelantik imam-imam yang berkelayakan berdasarkan Garis Panduan
Pe_ymbay_aran‘ Imbuhan Imam untuk menerima elaun yang disalurkan

oleh Kerajaan melalui Jabatan Kemajuan Islam Malaysia (JAKIM). -

b) Untuk makluman Ahli Yang Berhormat, semua pelantikan imam
ganti/baru perlu melélui proses pelantikan dan diperakukan terlebih
dahulu oleh JAIN serta disahkan oleh Jawatankuasa Penyelarasan

| Bayaran Imbuhan Imam Seluruh MalaySia. | sebelum. bayaran |

imbuhan ‘b‘ulanah’diberikén.

Sekian, terima kasih.



NO. SOALAN: 32

PEMBERITAHUAN PERTANYAAN BAGI JAWAB LISAN

DEWAN RAKYAT

PERTANYAAN : LISAN

DARIPADA : TUAN SIM TZE TZIN
[ BAYAN BARU ]

TARIKH : 10 JULAI 2013
RUJUKAN : 5511
- SOALAN:

Tuan Sim Tze Tzin (Bayan Baru) minta MENTERI DALAM
NEGERI menyatakan bilakah Suara Keadilan akan diberi permit
penerbitan semula di bawah Akta Penerbitan dan Pencetakan. Kalau

tidak, mengapa.



JAWAPAN:
Tuan Yang di-Pertua,

Penerbitan Suara Keadilan adalah tabloid berbahasa 'Melayu
terbitan Parti Keadilan Rakyat (PKR) bercorak politik dan ehwal
semasa dalam dan luar negara yang diterbitkan dua (2) kali
seminggu. Penerbitan ini telah diluluskan Permit Penerbitan
pada 22 April 2008 dan penerbit juga telah memperbaharui
Permit Penerbitan pada 1 Julai 2009 dengan tempoh sah permit
adalah sehingga 30 Jun 2010.

Berikutan penyiaran artikel bertajuk Felda Bangkrap oleh tabloid
berkenaan, Surat Tunjuk Sebab telah dikeluarkan Kementerian
pada 28 Jun 2010 kepada penerbit meminta penjelasan mengapa
penerbit tidak boleh dikenakan tindakan di bawah AMCP 1984
dan meminta jawapan balas kepada surat-surat teguran dan

nasihat yang pernah dikeluarkan oleh Kementerian.

Pihak penerbit telah menjawab Surat Tunjuk Sebab berkenaan
pada 29 Jun 2010. Walau bagaimanapun, Kementerian tidak
berpuas hati terhadap penjelasan yang dikemukakan oleh
penerbit. Susulan itu, Kementerian telah mengemukakan Surat
Penjelasan kepada penerbit berhubung penyiaran artikel Felda
Bangkrap pada 2 Julai 2010. Walau bagaimanapun, penerbit
tidak menjawab Surat Penjelasan tersebut malah menyiarkan



surat tersebut yang dikategorikan sebagai SULIT di tabloid

berkenaan.

Satu laporan polis telah dibuat terhadap penerbit kerana telah
melanggar Akta Rahsia Rasmi (OSA) 1972 berikutan penyiaran
surat Kementerian bertarikh 2 Julai 2010.

Berhubungan tindakan penerbit yang tidak bertanggungjawab,
Kementerian telah mengambil keputusan untuk tidak
mempertimbangkan permohonan pembaharuan permit

penerbitan.



Soalan No : 33

PEMBERITAHU PERTANYAAN DEWAN RAKYAT

PERTANYAAN  : LISAN

DARIPADA : Y.B. DATUK AARON AGO ANAK DAGANG
[ KANOWIT ]

TARIKH : 10.7.2013

SOALAN

Y.B. Datuk Aaron Ago anak Dagang [ Kanowit ] minta MENTERI
PENDIDIKAN menyatakan jumlah dan peratusan pelajar lepasan sekolah
menengah (tingkatan lima dan enam) bagi tiga (3) tahun yang lalu (mengikut
negeri) yang dapat melanjutkan pelajaran mereka ke universiti dan kolej di
dalam dan luar negara.

JAWAPAN
Tuan Yang di-Pertua,

Dasar pengambilan dan pemilihan kemasukan ke Institusi Pengajian Tinggi
Awam (IPTA) bagi Program Pengajian Lepasan' SPM/Setaraf dan Lepasan
STPM/Setaraf adalah berasaskan prinsip meritokrasi dengan mengguna pakai
90% markah akademik dan 10% markah kokurikulum dalam menentukan nilai
merit seseorang calon. Pemilihan kemasukan berdasarkan meritokrasi, tidak
mengambil kira negeri kelahiran pelajar, tempat tinggal, agama, bangsa atau
keturunan. Pada dasarnya, semua pelajar yang layak dengan markah merit

tertinggi akan ditawarkan tempat di IPTA.



Untuk makluman Ahli Yang Berhormat, pada tahun 2010 hingga 2012, seramai
127,693 pelajar lepasan Sijil Pelajaran Malaysia (SPM) dan 60,231 pelajar Sijil
Tinggi Pengajian Malaysia (STPM) telah melanjutkan pengajian di IPTA.

Manakala seramai 79,254 orang pelajar Malaysia yang berdaftar dengan
Kementerian Pendidikan Malaysia (KPM) bagi tahun 2010 telah melanjutkan
pengajian di luar negara. Daripada jumlah tersebut, seramai 50,963 orang
merupakan pelajar persendirian manakala 28,291 orang lagi adalah pelajar yang
ditaja oleh Kerajaan. Bagi tahun 2011 pula, seramai 89,686 orang pelajar
melanjutkan pelajaran ke luar negara, di mana seramai 62,683 orang
merupakan pelajar persendirian, dan sehingga 31 Disember 2012, seramai
81,282 orang pelajar melanjutkan pengajian di luar negara. Daripada jumlah

tersebut, 54,710 orang merupakan pelajar persendirian.

Untuk makluman Ahli Yang Berhormat, tajaan pelajar ke luar negara sebenarnya
terletak di bawah bidang kuasa agensi-agensi penajaan seperti Jabatan
Perkhidmatan Awam (JPA), Majlis Amanah Rakyat (MARA) dan lain-lain agensi

Kerajaan yang menyediakan biasiswa kepada pelajar yang layak.
Rjm 87



NO. SOALAN: 34

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA : DR. MOHD KHAIRUDDIN BIN AMAN RAZALI
[ KUALA NERUS ]

TARIKH : 10 JULAI 2013
RUJUKAN : 5504

SOALAN:

Dr. Mohd Khairuddin bin Aman Razali [Kuala Nerus] minta
Menteri Dalam Negeri menyatakan statistik jenayah minum arak,

judi, bunuh, rompak, zina dan khalwat mengikut negeri dari tahun

2009 hingga 2012



JAWAPAN:
Tuan Yang di-Pertua,

Untuk makluman Statistik keseluruhan kes Jenayah Bunuh dan
Rompak seluruh negara bagi tahun 2009 adalah sebanyak
(30,155), tahun 2010 sebanyak (22,329), tahun 2011 sebanyak.(
20,855), tahun 2012 sebanyak (20,742) dan bagi tahun 2013 ( Jan-
Mei) sebanyak ( 8614) kes. Daripada analisa statistik berkenaan
kes bunuh yang melibatkan senjata api dan tidak menggunakan
senjata api bagi tahun 2009 adalah sebanyak ( 601), tahun 2010
sebanyak (568), tahun 2011 sebanyak ( 5630), tahun 2012 sebanyak
(602) dan tahun 2013 ( Jan —Mei) sebanyak (265) kematian.

Bagi kesalahan rompak iaitu samun berkawan bersenjata api,
samun berkawan tanpa bersenjata api, samun bersenjata api,
samun tanpa senjata api, jumlah kes yang di rekodkan bagi
tahun 2009 adalah sebanyak (29,554) ,tahun 2010 sebanyak
(21,761), tahun 2011 ( 20,325), tahun 2012 sebanyak ( 20,140)
dan tahun 2013 (Jan-Mei) sebanyak (8349) kes.

Tindakan yang di ambil oleh pihak PDRM bagi pembenterasan
kes perjudian diseluruh negara, statistik serbuan dan
tangkapan terhadap pemain dan penganjur bagi tahun 2011
sebanyak (24,505) serbuan dan tangkapan seramai (14,594),
bagi tahun 2012 sebanyak (35,527) serbuan dan tangkapan

seramai (20,225) pemain dan penganjur.



Untuk makluman Ahli Yang Berhormat, pihak PDRM tidak
mempunyai statistik Minum Arak, zina dan Khalwat. Statistik
berkenaan adalah dibawah bidang kuasa Majlis Agama Negeri

dan Jabatan Perdana Menteri.



SOALAN NO: 35

PARLIMEN MALAYSIA
PEMBERITAHU PERTANYAAN DEWAN RAKYAT

PERTANYAAN :  LISAN
DARIPADA :  PUAN RUBIAH BINTI HAJI WANG
[KOTA SAMARAHAN]
TARIKH : 10 JULAI 2013 (RABU)
SOALAN :  Minta MENTERI PERTANIAN DAN INDUSTRI

ASAS TANI menyatakan adakah perancangan
pihak Kementerian untuk memanjangkan
penyaluran peruntukan yang sebelum ini dinikmati
oleh nelayan laut kepada nelayan darat yakni

nelayan-nelayan sungai di kawasan luar bandar.

JAWAPAN OLEH : Y.B. MENTERI PERTANIAN DAN INDUSTRI
ASAS TANI
Tuan Yang DiPertua,

Sejak tahun 2012, Projek Khas Perumahan Nelayan telah diperkenalkan kepada
semua nelayan yang berkelayakan, termasuk nelayan darat. Melalui program ini,
nelayan darat menikmati kemudahan membaik pulih rumah yang bernilai
maksimum RM10,000 bagi setiap peserta bagi Semenanjung Mélaysia dan
RM12,000 bagi setiap peserta bagi Sabah, Sarawak dan Labuan.

Selain itu, Kementerian Pertanian dan Industri Asas Tani melalui Jabatan
Perikanan Malaysia menyediakan bantuan kepada nelayan darat melalui Projek
Azam Tani di Semenanjung Malaysia. Bagi negeri Sabah dan Sarawak, pihak
Unit Pengurusan Prestasi dan Perlaksanaan (PEMANDU), Jabatan Perdana
Menteri menyalurkan peruntukan terus kepada Kerajaan Negeri untuk
pelaksanaan projek.

Bantuan diberikan kepada peserta kategori miskin dan miskin tegar yang
berdaftar dalam senarai eKasih. Jenis bantuan yang diberikan ialah peralatan
menangkap ikan seperti pukat dan tong insulasi, enjin bot dan bot fiberglass.
Selain itu, Jabatan Perikanan Malaysia juga menyediakan kursus teknikal, modal
insan dan pengurusan kewangan serta menjalankan pemantauan dan bantuan
khidmat teknikal.



SOALAN NO. 36

PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA :  YB TUAN KARPAL SINGH
[ BUKIT GELUGOR ]

TARIKH : 10 JULAI 2013

SOALAN

TUAN KARPAL SINGH [ BUKIT GELUGOR ] minta PERDANA
MENTERI menyatakan sama ada Kerajaan bersedia untuk menubuhkan
sebuah badan Parlimen baru untuk mengambil alih peranan
Suruhanjaya Pilihanraya dalam menjalankan ‘redelineation' yang

berakhir pada tahun ini. Jika tidak, nyatakan sebab-sebab.



JAWAPAN : YB DATO’ SERI DR. SHAHIDAN BIN KASSIM
MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, bidang kuasa dan
tanggungjawab Suruhanjaya Pilihan Raya (SPR) seperti yang
diperuntukkan di bawah Perkara 113 Perlembagaan Persekutuan
adalah merangkumi perkara-perkara yang berkaitan dengan Penjalanan
Pilihan Raya, Pendaftaran Pemilih dan Persempadanan Semula

Bahagian-Bahagian Pilihan Raya.

Dalam melaksanakan urusan persempadanan semula bahagian-
bahagian Pilihan Raya, SPR tertakluk kepada Jadual ke 13
Perlembagaan Persekutuan yang mana sebarang cadangan
persempadanan semula atau pertambahan kawasan pilihan raya perlu
mendapat persetujuan Parlimen selepas ianya dibahas. Kerajaan
berpandangan bahawa SPR adalah mampu dan berupaya untuk
melaksanakan tanggungjawab mereka sebagaimana yang
diperuntukkan di bawah Fasal 1 dan 2, Perkara 113, Perlembagaan

Persekutuan dengan baik dan sempurna.

Sekian. Terima kasih.



NO. AUM : 37

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA : DATUK CHUA TEE YONG [LABIS]
TARIKH : 10 JULAI 2013

RUJUKAN : 5514

SOALAN:

Datuk Chua Tee Yong [ Labis ] minta MENTERI DALAM NEGERI
menyatakan hasil siasatan oleh Jabatan Pendaftaran Pertubuhan ke
atas kemelut dalam pemilihan pucuk pimpinan DAP pada tahun

2012.



JAWAPAN:

Tuan Yang di-Pertua,

Untuk makluman Ahli Yang Berhormat dan Dewan Yang Mulia
ini, siasatan Jabatan Pendaftaran Pertubuhan Malaysia (JPPM)
ke atas Parti Tindakan Demokratik (DAP) masih lagi berjalan dan
keputusan mengenainya akan dimaklumkan setelah JPPM

selesai melaksanakan siasatan.



NO. SOALAN : 38

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : JAWAB LISAN

DARIPADA : TUAN SURENDRAN A/L K. NAGARAJAN
[ PADANG SERAI]

TARIKH : 10 JULAI 2013
RUJUKAN : 5515
SOALAN:

Tuan Surendran a/l K. Nagarajan [ Padang Serai ] minta MENTERI
DALAM NEGERI menyatakan mengapa Ayaroo a/l Narayanan
(No.K/P: 331212-02-5215) yang lahir dan masih tinggal di Padang
Serai diberi MyKad permastautin tetap warna merah dan bukannya
MyKad warganegara biru dan adakah Kementerian bercadang

mengeluarkan MyKad warganegara biru kepada beliau.



JAWAPAN:
Tuan Yang di-Pert_ua,

Untuk makiluman, Kad Pengenalan Merah kali pertama telah
dikeluarkan kepada Ayaroo a/l Narayanan pada 07 November
1962. Kad pengenalan tersebut telah ditukarkan kepada Kad
Pengenalan Bermutu Tinggi (KPT) pada 04 Mei 1998 dan MyPR
pada 23 Februari 2011. Pengeluaran Kad Pengenalan Merah ini
merupakan suatu usaha dokumentasi oleh pihak Jabatan
Pendaftaran Negara Malaysia (JPNM) kerana berdasarkan
semakan rekod, beliau didapati tidak mempunyai kelayakan
untuk memperoleh taraf kewarganegaraan Malaysia secara kuat

kuasa undang-undang (By Operation Of Law).

Dalam mempertimbangkan permohonan taraf kewarganegaraan
Malaysia, pemohon bukan sahaja tertakiuk kepada tempoh
kemastautinan pemohon di Persekutuan tetapi juga perlu
memenuhi syarat-syarat utama di Bahagian lll Perlembagaan -
Persekutuan. Selain itu, peruntukan undang-undang semasa
telah memberi ruang dan peluang kepada pemohon untuk

mengemukakan permohonan taraf kewarganegaraan Malaysia.



Dalam hal ini, adalah menjadi tanggungjawab setiap pembhon
untuk membuktikan bahawa pemohoh layak  untuk
dianugerahkan taraf kewarganegaraan Malaysia. Justeru,
berdasarkan maklumat yang dibekalkan, Kementerian Dalam
Negeri akan membuat pertimbangan ke atas permohonan taraf

kewarganegaraan Malaysia pemohon dengan sewajarnya.



SOALAN NO. 39

PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA : YB DATUK DR. HAJI ABD. LATIFF BIN

HAJI AHMAD [MERSING]

TARIKH : 10 JULAI 2013

SOALAN

Datuk Dr. Haji Abd. Latiff bin Haji Ahmad [Mersing] minta
PERDANA MENTERI menyatakan di mana rakyat Malaysia boleh
mengundi selepas berumur 21 tahun setelah mendaftar dengan
SPR mengikut peraturan-peraturan tertentu. Berdasarkan

peratusan keluar mengundi yang tertinggi dalam pada PRU 13:-

(a)adakah Kerajaan bercadang untuk mewajibkan semua rakyat

mengundi; dan

(b)adakah Kerajaan akan menjadikan pendaftaran secara

automatik sebagai pengundi SPR apabila rakyat genap

berumur 21 tahun



JAWAPAN : YB DATO’ SERI DR. SHAHIDAN BIN KASSIM
MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, Perkara 119 Perlembagaan
Persekutuan menyebut mana-mana warganegara Malaysia yang telah
mencapai umur 21 tahun dan tidak hilang kelayakan sebagai pemilih
perlu memohon mendaftar sebagai pemilih bagi suatu bahagian pilihan
raya bagi membolehkannya mengundi dalam pilihan raya umum atau

kecil bahagian pilihan raya yang berkenaan.

Oleh yang demikian, cadangan untuk menjadikan pendaftaran pemilih
secara automatik dan mewajibkan rakyat mengundi adalah
bertentangan dengan peruntukan di bawah Perlembagaan Persekutuan
pada masa sekarang. Sekiranya cadangan tersebut hendak

dilaksanakan, ia memerlukan pindaan Perlembagaan Persekutuan.
Walau bagaimanapun, sehingga kajian lanjut dijalankan, Kerajaan
belum bercadang untuk melaksanakan pendaftaran pengundi secara

automatik dan pengundian secara mandatori.

Sekian. Terima kasih.



DARIPADA : Tuan Ignatius Dorell Leiking

[ Penampang ]
TARIKH : 10 Julai 2013 (Rabu)
SOALAN : 40

Tuan Ignatius Dorell Leiking [ Penampang ] minta MENTERI
PENGANGKUTAN menyatakan :-

(a) penjelasan jikalau polisi Kabotaj di Sabah akan dibubarkan: dan

(b) kenapa harga jual seperti kereta Nasional Proton dan Perodua di

Sabah jauh lebih mahal daripada Semenanjung Malaysia.



JAWAPAN:
Tuan Yang Di Pertua,

Saya memohon izin untuk menjawab bersekali pertanyaan YB Tuan
Wong Tien Fatt@Wong Nyuk Foh [Sandékan], YB Tuan Ignatius Dorell
Leiking [Penampang]; pertanyaan bertarikhn 10 Julai 2013 dan
pertanyaan daripada YB.Tan Sri Datuk Seri Panglima Joseph Pairin
Kitingan[Keningau]; pertanyaan bertarikh 11 Julai 2013. Ini adalah
kerana ketiga-tiga pertanyaan tersebut menyentuh mengenai perkara

yang sama.

Dasar Kabotaj adalah satu dasar yang menetapkan bahawa
perkhidmatan perkapalan  domestik di dalam perairan Malaysia

dikhaskan hanya untuk kapal-kapal Malaysia sahaja. la bertujuan untuk:

i) membangunkan kapasiti dan keupayaan perkapalan
tempatan; dan | |

i) mengurangkan kebergantungan negara kepada kapal-kapal
asing yang menyebabkan pengaliran keluar wang negara

dalam bentuk tambang kapal dan insurans.

Dasar Kabotaj tidak menghalang perkhidmatan kapal asing secara terus
dari mana-mana pelabuhan di negara asing ke mana-mana pelabuh'an
di Malaysia termasuklah Sabah untuk mengangkut import dan eksport
Sabah. Pengimport dan pengeksport di Sabah misalnya bebas untuk
memilih mana-mana syarikat perkapalan untuk mengangkut dagangan

mereka. Dasar Kabotaj juga tidak menetapkan ‘atau menghendaki



semua import dan eksport dibuat melalui pelabuhan di Semenanjung

Malaysia.

Berhubung dengan dakwaan YB Sandakan bahawa Dasar Kabotaj
adalah penyebab utama kepada harga barang yang tinggi di Sabah,
untuk makluman Dewan Yang Mulia ini, -harga barang-barang yang
diimport ke Sabah ditentukan oleh pelbagai féktor termasuklah kos
pengangkutan kapal (freight), kos logistik daratan dan kos pelabuhan.
Perkapalan hanyalah salah satu faktor di dalam rantaian logistik
pengahgkutan barangan. Semua kos-kos yang terlibat ini menyumbang
- kepada penentuan harga sesuatu barangan. Selain itu, di Sabah juga
terdapat caj tambahan yang dikenakan iaitu surcaj akibat kelewatan
dalam operasi di pelabuhan yang turut menyumbang kepada

peningkatan dalam kos pengangkutan:

Bagi meneliti isu harga barang di Sabah, Kerajaan telahpun
menubuhkan. Jawatankuasa Kabinet Mengenai Logistik Dan Kos Sara
Hidup Di Sabah, Safawak dan Wilayah Persekutuan Labuan bertujuan
untuk mengkaji dengan lebih lanjut isu-isu yang menyumbang kepada
kos harga barangan yang tinggi di Sabah, Sarawak dan Wilayah
Persekutuan Labuan. Dasar Kabotaj merupakan salah satu aspek yang
turut diteliti dan dikaji oleh Jawatankuasa Kabinet berkenaan di samping
faktor-faktor lain. Kerajaan akan membuat keputusan berhubung Dasar

Kabotaj sewajarnya setelah penelitian rapi dibuat mengenainya.

Berhubung dengan soalan YB Penampang mengenai harga jualan
kereta Nasional Proton dan Perodua di Sabah lebih mahal daripada
Semenanjung Malaysia, Kementerian ini telah dimaklumkan oleh

Kementerian Perdagangan Antarabangsa dan I[ndustri bahawa ini

4



édalah disebabkan faktor kos logistik yang tinggi, termasuk kos
perkapalan, kos penyimpanan, kos pengangkutan dari pelabuhan ke
tempat penyimpanan serta kos pengangkutan ke kawasan lain di
seluruh negeri Sabah. Ini turut menyebabkan harga premium insurans
| menjadi lebih tinggi kerana ianya adalah berdasarkan harga atas jalan
(OTR). Untuk makluman Dewan Yéng Mulia ini, PROTON dan
PERODUA tidak mengenakan sebarang kos tambahan ke atas kos

pengeluaran asal.



NO. SOALAN : 41

PEMBERITAHUAN PERTANYAAN DEWAN RAKYAT

PERTANYAAN :  LISAN

DARIPADA . YB TUAN OSCAR LING CHAI YEW [SIBU]
TARIKH . 10 JULAI 2013 (RABU)

SOALAN

YB TUAN OSCAR LING CHAlI YEW [SIBU] minta PERDANA
MENTERI menyatakan sama ada Perumahan Rakyat 1Malaysia
(PR1MA) akan dibina di Sibu atau tidak. Sila senaraikan lokasi
PR1MA di Sarawak dan harganya. Kalau tidak ada PR1MA di Sibu,
bila ada rancangan untuk PR1MA dibina di Sibu.



JAWAPAN : YB DATO’SERI SHAHIDAN BIN KXSSIM.
MENTERI DI JABATAN PERDANA MENTERI

Tuan Yang di-Pertua,

Program Perumahan Rakyat 1Malaysia (PR1MA) diwujudkan untuk
menyediakan perumahan mampu milik yang selesa dan berkualiti
khusus untuk golongan berpendapatan sederhana ini. Rumah-rumah
PR1MA akan dibina di kawasan strategik bandar-bandar utama serta
pinggiran bandar di seluruh Malaysia. Rumah-rumah PR1MA adalah
terbuka kepada individu atau keluarga (suami dan isteri) dengan
pendapatan purata bulanan isi rumah antara RM2,500 - RM 7,500.
Harga rumah yang ditawarkan adalah di antara RM100,000 —
- RM400,000 dan ianya tertakluk kepada lokasi dan jenis spesifikasi
rumah berkenaan. Dalam ertikata lain, harga rumah PR1MA adalah
sekurang-kurangnya 20 peratus lebih rendah berbanding harga
pasaran rumah yang mempunyai spesifikasi yang sama di kawasan

persekitaran projek perumahan PR1MA tersebut.

Hasil kajian PR1MA mendapati terdapat permintaan yang tinggi bagi
kawasan bandar seperti di Kuching, Sibu, Bintulu dan Miri. Di dalam
usaha untuk memenuhi impian penduduk Sarawak, Kerajaan amat
reseptif ~akan permintaan rakyat dan akan melaksanakan

pembangunan PR1MA di kawasan-kawasan tersebut.

Perbadanan PR1MA komited untuk memastikan pembangunan
PR1MA dilaksanakan di Sarawak dengan segera. Perbadanan
PR1MA sedang meneliti setiap pembangunan PR1MA di Sarawak

sebelum memuktamadkan pelaksanaan selanjutnya. Sebagai



makluman, Perbadanan PR1MA telah mengadakan beberapa siri
mesyuarat dengan Kerajaan Negeri melalui Kementerian yang
berkaitan ke arah mencapai kata sepakat dalam membangunkan |
perumahan PR1MA di Sibu. Perbadanan PR1MA juga turut
bekerjasama dengan Persatuan Pemaju Hartanah dan Perumahan
Sarawak (SHEDA) untuk mengenalpasti projek-projek yang boleh
dilaksanakan secara kerjasama dengan PR1MA. Sebarang
perkembangan terkini mengenai pembangunan PR1MA di Sibu akan

diumumkan dari semasa ke semasa.

Sekian. Terima kasih.



NO. SOALAN: 42

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA : TUAN SIM TZE TZIN
[ BAYAN BARU ]

TARIKH : 10 JULAI 2013
RUJUKAN : 5513
SOALAN:

Tuan Sim Tze Tzin (Bayan Baru) minta VMENTERI DALAM
NEGERI menyatakan apakah rasional rampasan terhadap 1,062
naskah Harakah, 1,408 naskah Suara Keadilan dan 70 naskah Th"e
Roket, sedangkan Utusan Malaysia yang sering di fail saman fitnah
dapat terus menerbitkan dan mengedarkan akhbarnya. |



JAWAPAN:
Tuan Yang di-Pertua,

Kementerian Dalam Negeri bertanggungjawab dalam mengawal
selia dan memantau bahan-bahan penerbitan, terutamanya yang
dikeluarkan permit penerbitan supaya tidak mengandungi
bahan-bahan yang memudaratkan ketenteraman awam,
memudaratkan kemoralan, memudaratkan keselamatan,
menggemparkan fikiran rakyat, berlawanan dengan mana-mana
undang-undang, memudaratkan kepentingan awam dan

memudaratkan kepentingan negara.

Tindakan penguatkuasaan dengan menahan pengedaran dan
penjualan tabloid parti politik dilakukan di bawah peruntukan
Akta Mesin Cetak dan Penerbitan 1984 (Pindaan) 2012. Bagi
tabloid Harakah dan The Rocket, syarat tambahan telah
dikenakan kepada tabloid ini iaitu penjualan adalah terhad
kepada ahli sahaja, di muka surat hadapan hendaklah ditulis
“UNTUK AHLI SAHAJA” dan penjualannya hanya dibenarkan di
pejabat urusan dan pusat markas parti sahaja. Walau
bagaimanapun, Kementerian ini mendapati bahawa penerbit
telah melanggar syarat tambahan tersebut dengan menjual

tabloid ini secara terbuka kepada orang awam.

Bagi penahanan tabloid Suara Keadilan, pengedaran dan
penjualan tabloid- ini adalah menyalahi peruntukan di bawah



Akta Mesin Cetak dan Penerbitan 1984 (Pindaan) 2012 kerana
tabloid ini tidak mempunyai kelulusan pembaharuan Permit

Penerbitan yang telah tamat pada 30 Jun 2010.

Penguatkuasaan menahan tabloid-tabloid ini dilaksanakan di
premis-premis yang menjual tabloid di seluruh negara dengan
mengambil kira tindakan pemantauan dan teguran yang telah

dilakukan oleh Kementerian sebelum ini.



NO. SOALAN: 43

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA : TUAN LIANG TECK MENG
[ SIMPANG RENGGAM ]

TARIKH : 10 JULAT 2013
RUJUKAN : 5505
SOALAN:

Tuan Liang Teck Meng [ Simpang Renggam ] minta MENTERI
DALAM NEGERI menyatakan syarat-syarat yang perlu untuk
membolehkan sesebuah balai polis dinaiktarafkan daripada Kelas C
ke Kelas B.



JAWAPAN:
Tuan Yang di-Pertua,

Untuk makiluman cadangan untuk menaiktaraf sesebuah kategori
balai polis memerlukan penilaian berdasarkan kepada (7) skor

utama ia itu:-

1. Keluasan kawasan pentadbiran |lbu Pejabat Polis/ Balai
Polis |

2. Jumliah penduduk

3. Jumlah keseluruhan laporan polis (3 tahun)

4. Jumiah kejadian jenayah indeks dan bukan indeks (3 .

. tahun)

5. Kes-kes narkotik (3 tahun)

6. Kes-kes kemalangan jalan raya (3 tahun)

7. Kawasan komersial / perniagaan dan IPTA/IPTS serta

pembangunan (10-20 tahun)

Selain daripada skor yang dinyatakan, ia juga bergantung
kepada penambahan perjawatan baru yang diluluskan oleh
pihak yang berwajib dan kemudahan infrastruktur bagi lbu

Pejabat Polis / Balai berkenaan.



NO. SOALAN: 44

PEMBERITAHUAN PERTANYAAN DEWAN RAKYAT
MESYUARAT PERTAMA, PENGGAL PERTAMA
PARLIMEN KETIGA BELAS

PERTANYAAN : LISAN

DARIPADA : TUAN SHAMSUL ISKANDAR @ YUSRE BIN
MOHD AKIN (BUKIT KATIL)

TARIKH : 10 JULAI 2013 (RABU)

SOALAN

YB Tuan Shamsul Iskandar @ Yusre bin Mohd Akin [ Bukit Katil ]
minta PERDANA MENTERI menyatakan

(a) jumlah pengambilan penjawat awam yang dirancang pada tahun ini

mengikut kaum; dan

(b) adakah pengambilan penjawat awam bukan Melayu meningkat
apabila permohonan bukan Melayu menjadi penjawat awam telah

meningkat sebanyak 70 peratus.



JAWAPAN:

Tuan Yang di-Pertua,

(a) Pengambilan penjawat awam adalah mengikut kelayakan yang
bersesuaian dan kriteria yang telah ditetapkan oleh setiap Kementerian /
Jabatan berdasarkan skop jawatan berkenaan. Setakat ini, tiada urusan
pengambilan dilaksanakan mengikut kaum melainkan untuk jawatan
tertentu, sebagai contohnya, Pegawai Hal Ehwal Islam. Oleh itu, tiada
perancangan dibuat untuk menetapkan jumlah pengambilan penjawat

awam berdasarkan kaum pada masa ini.

(b) Untuk makiuman Ahli Yang Berhormat, dalam menggalakkan'
penyertaan kaum bukan Melayu menyertai perkhidmatan awam,
Suruhanjaya Perkhidmatan Awam (SPA) telah melaksanakan pelbagai

usaha sepertimana berikut ;

Pertama, mengadakan Program Engagement bersama Ketua Masyarakat,
media cetak, media elektronik dan Pertubuhan Bukan Kerajaan (NGO),

Kedua, mengadakan promosi kerjaya di tempat-tempat awam dan strategik

serta sekolah dan kolej;

Ketiga, menyiarkan “crawlers” mengenai urusan pengambilan jawatan di
media elektronik seperti di televisyen;

Keempat, menyediakan soalan lazim (FAQ) dalam Bahasa Tamil dan Cina -
dalam Portal SPA (www.spa.gov.my); dan-



http://www.spa.qov.mv

Kelima, mengadakan iklan kekosongan jawatan secara berterusan di Portal
SPA dan akhbar-akhbar berbahasa Melayu, Tamil dan Cina.

Dengan perlaksanaan program-program ini, Suruhanjaya Perkhidmatan
Awam (SPA) berharap supaya lebih ramai bukan Melayu memohon untuk
menyertai perkhidmatan awam dan secara tidak langsung pelantikan

mereka akan meningkat dari masa ke semasa.

Sekian, terima kasih.



NO. SOALAN: 45

PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA : TUAN GOOI HSIAO-LEUNG
[ ALOR SETAR]

TARIKH : 10 JULAI 2013

SOALAN

Tuan Gooi Hsiao-Leung [ Alor Setar ] minta PERDANA MENTERI
menyatakan apakah langkah-langkah yang telah diambil oleh
Suruhanjaya Pengangkutan Awam Darat (SPAD) untuk menjalankan
satu kajian penuh terhadap sistem pengangkutan awam, terutamanya

sistem bas awam di Alor Setar dan kawasan sekeliling.



JAWAPAN: YB PUAN HAJAH NANCY BINTI HAJI SHUKRI
MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, pihak Suruhanjaya
Pengangkutan Awam Darat (SPAD) dan Unit Perancangan Ekonomi
Negeri (UPEN) Kedah telah pun mengadakan mesyuarat
Jawatankuasa Penyelarasan Teknikal Rancangan Induk
Pengangkutan Awam Darat Negeri Kedah yang pertama pada
17 Januari 2013 dan mesyuarat susulan kedua pada
22 Mei 2013. la diadakan bertujuan untuk menyediakan pelan induk
pengangkutan awam darat negeri untuk Kedah dan-melaksanakan

projek perintis penambahbaikan bas henti-henti di daerah Kubang

Pasu.

Untuk status terkini projek perintis ini, pihak SPAD telah menyediakan
cadangan untuk laluan-laluan bas di Kubang Pasu termasuk Pelan
Operasinya. Langkah seterusnya adalah untuk menyediakan Pelan
Infrastruktur daripada keperluan-keperluan yang telah dikenalpasti

untuk laluan-laluan baru tersebut.

Sukacita dimaklumkan bahawa bermula pada Julai 2013, pihak SPAD

akan meluaskan projek ini ke seluruh negeri Kedah.

Sekian, terima kasih.



NO SOALAN :46

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. TUAN IGNATIUS DORELL LEIKING
(PENAMPANG)

PERTANYAAN : LISAN

TARIKH : 10.07.2013

Y.B. TUAN IGNATIUS DORELL LEIKING [ PENAMPANG ] minta
MENTERI KEWANGAN menyatakan :-
(a) berapa banyak lesen 'mesin slot’ yang diluluskan kepada negeri

Sabah;danl

(b) apakah perancangan untuk mengawal pengeluaran lesen mesin

slot ini.

JAWAPAN

Tuan Yang di-Pertua,



Untuk makluman Yang Berhormat, bilangan lesen dan permit bagi

mengendalikan 'mesin slot’ yang diluluskan kepada negeri Sabah adalah seperti

berikut:
Kelab Syarikat 22 Lesen
Kelab Persatuan 23 Permit

- Dasar Kerajaan pada masa ini adalah untuk tidak mengeluarkan lesen /
permit baru berkaitan aktiviti perjudian di Malaysia tetapi hanya

memperbaharui lesen / permit perjudian sedia ada.



SOALAN NO. 47

PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA  : DATO’ TAKIYUDDIN BIN HASSAN
[KOTA BHARU]

TARIKH : 10 JULAI 2013 (RABU)

SOALAN:

YB DATO’ TAKIYUDDIN BIN HASSAN minta PERDANA MENTERI
menyatakan adakah Kerajaan Persekutuan mas‘ih berhasrat mengekalkan
Jabatan Pembangunan Persekutuan Negeri Kelantan (JPPK) yang telah
diwujudkan sejak Kerajaan Negeri Kelantan diambil alih pemerintahannya

oleh PAS daripada Barisan Nasional pada tahun 1990.



JAWAPAN : YB DATO’ SERI DR.SHAHIDAN BIN KASSIM
MENTERI DI JABATAN PERDANA MENTERI

Tuan Yang di-Pertua,

Kerajaan Persekutuan akan mengekalkan Jabatan Pembangunan
Persekutuan Negeri Kelantan.

Sekian. Terima kasih.



NO. SOALAN: ¥ %

DEWAN RAKYAT
PEMBERITAHUAN PERTANYAAN .
MESYUARAT PERTAMA, PENGGAL PERTAMA
PARLIMEN KETIGA BELAS (2013)

PERTANYAAN :  LISAN

DARIPADA :  YB PUAN ZURAIDA BINTI KAMARUDDIN
| ~ [AMPANG] |

TARIKH . 10 JULAI 2013 (RABU)

SOALAN:

Puan Zuraida binti Kamaruddin minta PERDANA MENTERI menyatakan
adakah Kerajaan bercadang mengkaji semula undang-undang Mahkamah
Syariah bagi memperketatkan peraturan berkaitan perkahwinan di bawah

umur.

JAWAPAN: (YB MEJAR JENERAL DATO’ SERI JAMIL KHIR BIN
HAJI BAHAROM (B), MENTERI DI JABATAN
- PERDANA MENTERI) |

Tuan Yang di-Pertua,

Kerajaan berpandangan, pada masa ini peruntukan undang-undang -
berkaitan perkahwinan bawah umur bagi pasangan Islam adalah memadai
dan tiada keperluan untuk mengkaji semula undang-undang berkenaan.
Undang-undang Syariah telah pun memperuntukkan prosedur yang ketat

bagi mana-mana individu bawah umur yang ingin berkahwin. Ini dapat
1



dilihat menerusi Seksyen 8 Akta Undang-Undang Keluarga Islam (Wilayah-
Wilayah Persekutuan) 1984 [Akta 303] yang memperuntukkan seperti
berikut:

Seksyen 8. Umur minimum untuk perkahwinan

“Tiada suatu perkahwinan boleh diakadnikahkan di bawah Akta ini

Jika lelaki_itu_berumur kurang daripada lapan belas tahun atau

perempuan itu berumur kurang daripada enam belas tahun kecuali

jika Hakim Syarie telah memberi kebenarannya secara bertulis dalam

hal keadaan tertentu.”

Prinsip asas dalam peruntukan tersebut, jelas menyatakan bahawa
undang-undang fidak membenérkan perkahwinan di bawah umur. Walau
bagaimanapun, hanya dalam kes-kes tertentu sahaja sebagai contoh,
untuk mengelakkan penzinaan berlaku di kalangan remaja bawah umur,
maka Hakim Syarie boleh, menurut budi bicaranya memberikan kebenaran
kepada individu di-bawah umur untuk berkahwin tertakluk kepada alasan
yang diberikan. Sekiranya alasan perkahwinan itu tidak munésabah,‘

'permohonan tersebut akan ditolak.
Dalam hal ini, hakim berperanan penting dalam memastikan kebenaran
yang diberikan terhadap perkahwinan tersebut adalah wajar dan mematuhi

prosedur yangx ditetapkan serta selaras dengan Hukum Syarak.

Sekian, terima kasi.h.



SIDANG DEWAN RAKYAT
MESYUARAT PERTAMA, PENGGAL PERTAMA
PARLIMEN KETIGA BELAS (2013)

PERTANYAAN :  LISAN

DARIPADA . DR. CHE ROSLI BIN CHE MAT
[ HULU LANGAT ]

TARIKH : 10 JULAI 2013

SOALAN .49

minta MENTERI SAINS, TEKNOLOGI DAN INOVASI menyatakan berapa
jumlah perbelanjaan yang dibelanjakan oleh Kerajaan bagi menampung
kos operasi satelit RazakSAT® dan bagaimana Kerajaan mengukur dan
memantau sama ada tahap kegunaan satelit RazakSAT® tersebut berada
ditahap yang optimum. |

JAWAPAN :
Tuan Yang di-Pertua,

Pembangunan satelit RazakSAT® adalah usaha Kerajaan dalam
pembangunan keupayaan negara dalam bidang teknologi satelit yang amat
strategik; Sehubungan dengan itu, RazakSAT® yang merupakan satu
satelit penyelidikan dan pembangunan (R&D), telah membuktikan negara
berupaya membangun, melancar dan mengoperasikan sebuah satelit,
yang mana keupayaan seumpama ini hanya ada pada beberapa negara
membangun sahaja.



Untuk makluman Yang Berhormat, kos pembelian peralatan satelit
RazakSAT® iaitu satu (1) jenis jalur S (S-band) dan dua (2) jenis jalur X (X-
band) adalah berjumlah RM17.88 juta dan kos keseluruhan pengoperasian
RazakSAT® daripada 14 Julai 2009 sehingga 25 Oktober 2011 adalah
sebanyak RM19 juta.

Tuan Yang di-Pertua,

Untuk makluman Ahli-ahli yang Berhormat, RazakSAT® merupakan satelit
R&D, iaitu satu inisiatif Kerajaan membangun keupayaan dalam bidang
teknologi satelit yang strategik. Banyak yang telah kita perolehi dalam
pembangunan ini. Antaranya, kita telah melatih seramai hampir 300 orang
tenaga pakar dan tenaga terlatih dalam bidang-bidang kejuruteraan satelit,
pelancaran satelit, pengoperasian satelit (sistem kawalan satelit dan
penerimaan data) serta pemprosesan dan analisa data. Golongan ini
merupakan jurutera dan penyelidik dari ANGKASA, ARSM, ATSB® dan

institusi pengajian tinggi.
Tuan Yang di-Pertua,

.Pengoperasian satelit ini telah mula dijalankan selepas pelancarannya
pada 1'4 Julai 2009 sehingga 25 Oktober 2011. Antara aktiviti
pengoperasian yang telah dilaksanakan adalah penjejakan/pengesanan
satelit, telemetri, kawalan satelit dan pengimejan. Turut dilaksanakan
semasa péngoperasian ini adélah memuat turun dan pemprosesan imej
satelit RazakSAT®

Sekian, terima kasih.



SOALAN ( 50)

PEMBERITAHUAN PERTANYAAN
DEWAN RAKYAT, MALAYSIA

PERTANYAAN LISAN

TARIKH : 10 JULAI 2013 (RABU)

DARIPADA © Y.B. TUAN JULIAN TAN KOK PING
[ STAMPIN ]

"SOALAN :-

Y.B. TUAN JULIAN TAN KOK PING [ STAMPIN ] minta MENTERI
KESEJAHTERAAN BANDAR, PERUMAHAN DAN . KERAJAAN
TEMPATAN menyatakan jumlah peruntukan bagi Majlis Perbandaran
Padawan (MPP) Kuching bagi tahun 2000 sehingga Jun 2013 serta
penggunaan peruntukan tersebut.



JAWAPAN :-

Tuan Yang DiPertua,

Untuk makiuman Ahli Yang Berhormat, Jumlah peruntukan yang telah
disalurkan kepada Maijlis Perbandaran Padawan (MPP) Kuching dari tahun
2000 sehingga Jun 2013 adalah sebanyak RM18,966,828.00. Peruntukan
yang disalurkan adalah bagi melaksanakan projek-projek kecil di Kawasan

Pihak Berkuasa Tempatan (PBT) yang meliputi skop projek Infrastruktur,

Kemudahan Awam dan Sosio — Ekonomi.

Kementerian Kesejah'teraan Bandar,
Perumahan dan Kerajaan Tempatan
Julai 2013



SOALAN NO. : 51

PEMBERITAHUAN PERTANYAAN DEWAN RAKYAT

PERTANYAAN :  LISAN

DARIPADA :  TUAN GOOI HSIAO-LEUNG
[ ALOR SETAR]

TARIKH : 10 JULAI 2013

SOALAN

Tuan Gooi Hsiao-Leung [ Alor Setar ] minta PERDANA MENTERI
menyatakan  melainkan  melalui laman web  Suruhanjaya
Pengangkutan Awam Darat (SPAD), sila jelaska_n bagaimana
Kerajaan mendapatkan orang awam di seluruh negara melibatkan diri
untuk mendapatkan maklum balas mengenai draf Rancangan Induk

Pengangkutan Awam Darat Negara yang disediakan oleh SPAD.



JAWAPAN: - ¥YB PUAN HAJAH NANCY BINTI HAJI SHUKRI,
MENTERI DI JABATAN PERDANA MENTERI

Tuan Yang di-Pertua,
Untuk makluman Ahli Yang Berhormat,

Pelbagai pihak terlibat dalam agenda transformasi pengangkutan
awam darat di setiap peringkat negeri. Tanpa kerjasama dan
penyelarasan, termasuk perkongsian maklumat, amat sukar untuk
merencana hasil deraf Rancangan Induk Pengangkutan Awam Darat
yang memuaskan.

Sehubungan itu, selain daripada laman web, perjumpaan atau dialog
bersama pihak berkepentingan juga diadakan dari semasa ke semasa
mengikut keperluan analisa. Penubuhan jawatankuasa teknikal di
péringkat negeri mengukuhkan lagi proses maklumbalas dimana wakil
Pihak Berkuasa Tempatan (PBT) bersama-sama hadir bagi
mengemukakan permasalahan yang dihadapi rakyat di kawasan

masing-masing berhubung dengan pengangkutan awam darat.

Sekian, terima kasih.



SOALAN NO: 52

PEMBERITAHUAN PERTANYAAN DEWAN RAKYAT
JAWAPAN OLEH YB DATUK SERI DR. S. SUBRAMANIAM
MENTERI KESIHATAN MALAYSIA

PERTANYAAN : LISAN

DARIPADA : DR. LEE BOON CHYE [ GOPENG ]
TARIKH : 10 JULAI 2013

SOALAN

Dr. Lee Boon Chye [ Gopeng ] minta MENTERI KESIHATAN

menyatakan status perlaksanaan 1Care.

Saya memohon untuk menjawab pertanyaan ini secara bersekali dengan
soalan-soalan lain yang menyentuh isu berkaitan 1Care iaitu pertanyaan
daripada YB Tuan Lim Kit'Siang [ Gelang Patah ] bertarikh 11 Julai
2013 dan YB Dr. Nik Mazian bin Nik Mohamad [ Pasir Puteh ]
bertarikh 18 Julai 2013 kerana pertanyaan-pertanyaan ini adalah

berkaitan di antara satu sama lain.



Tuan Yang Di-Pertua,

1Care adalah cadangan penstrukturan semula sistem kesihatan negara
yang masih dalam peringkat cadangan awal. Tujuannya adalah untuk
mengukuhkan sistem kesihatan Malaysia, supaya semua rakyat boleh
mendapatkan akses kepada vpenjagaan kesihatan yang berkualiti dan
saksama. |

Cadangan ini masih lagi di peringkat konsep. Sehingga kini, masih belum
ada sebarang keputusan muktamad yang dibuat mengenai model sistem
kesihatan baru yang akan diguna-pakai untuk negara ini termasuk model
pembiayaan kesihatan. Pelbagai aspek persediaan mengenai 7Care
sedang diperincikan dengan mengambilkira cadangan dan input dari
pelbagai pihak yang berkepentingan (stakeholders - dengan izin). Usaha
ini merupakan satu proses yang dinamik dan interaktif. Hasil
perbincangan perlu diteliti rapi, dan jika perlu, perubahan akan dibuat

dari semasa ke semasa.

Perubahan ini perlu dirancang dan dilaksanakan secara teliti, agar kita
dapat menambah baik sistem kesihatan di negara ini. Di samping itu,
Kementerian Kesihatan sentiasa berusaha bagi menambahbaik
penyampaian dan kualiti perkhidmatan kesihatan negéra ini dengan
mengambilkira pelbagai éspek khususnya bagi menangani isu dan
cabaran yang dihadapi oleh perkhidmatan kesihatan kini untuk menjamin

kesejahteraah rakyat.



NO. SOALAN: 5 *
DEWAN RAKYAT ,
PEMBERITAHUAN PERTANYAAN
MESYUARAT PERTAMA, PENGGAL PERTAMA

PARLIMEN KETIGA BELAS (2013)

PERTANYAAN : LISAN

DARIPADA : YB DATO' SERI ABDUL HADI BIN AWANG

[MARANG]
TARIKH - 10 JULAI 2013 [RABU]
SOALAN:

Dato' Seri Abdul Hadi bin Awang [ Marang ] minta PERDANA MENTERI
menyatakan apakah bentuk sumbangan Kerajaan Malaysia terhadép
Yayasan Pembangunan Pondok 1Malaysia (YPP1M) dan hala tuju sebenar

penubuhan Yayasan tersebut.

JAWAPAN: (Y.B. MEJAR JENERAL DATO’ SER! JAMIL KHIR BIN
HAJI BAHAROM (B), MENTER! DI JABATAN PERDANA
MENTERI) .

- Tuan Yang di-Pertua,

Kerajaan telah menubuhkan Yayasan Pembangunan Pondok Malaysia = .
(YPPM) untuk membantu pembangunan sekolah pondok di seluruh
negara. Yayasan ini telah dilancarkan oleh YAB Perdana Menteri pada 1

Ogos 2012. Bagi melancarkan peranén Yayasan Pembangunan Pondok



Malaysia (YPPM), Kerajaan menyediakan sumbangan peruntukan secara
one-off dan sedang dala_m proses untuk memberi peruntukan secara

tahunan.

Untuk makluman Ahli Yang Berhormat, halatuju penubuhan YPPM adalah
untuk memberi pengiktirafan kepada institusi pengajian pondok dan warga
pondok yang melaksanakan pendidikan Islam serta melahirkan ramai tokoh
iimuwan agama. la juga bagi mengiktiraf jasa dan bakti para ulama, tok
guru dan mudir dalam melahirkan generasi yang mahir dalam ilmu agama

dan pengajian al-Quran.

Disamping itu, YPPM akan membantu dan bekerjasama dengan agensi
Kerajaan, swasta dan pertubuhan bukan kerajaén (NGO) yang lain untuk
‘memaju, membangun dan mengembangkan institusi 'p_engajian pondok
bagi memastikan kelangsungannya. Imej sistem pengajian pondok yang
mundur dan terpinggir diperbaiki. Selain itu, juga untuk mengikis persepsi
pelajar pondok sebagai pelajar kelas kédua, | golongan taksub atau ‘

pelampau.

Sekian, terima kasih.



NO SOALAN :54

PEMBERITAHUAN PERTANYAAN '.

DEWAN RAKYAT, MALAYSIA

DARIPADA : Y.B. DR. LEE BOON CHYE
(GOPENG)

PERTANYAAN : LISAN

TARIKH : 10.07.2013

Y.B. DR. LEE BOON CHYE [ GOPENG ] minta MENTERI KEWANGAN
menyatakan bilangan mesin slot yang diluluskan seluruh negara setiap

tahun mulai 2008-2013.
JAWAPAN

Tuan Yang di-Pertua,

Untuk makluman Yang Berhormat, bilangan mesin slot (mesin
gaming) yang telah diluluskan dari tahun 2008 sehingga 2013 adalah

seperti berikut:

Soalah No : 65

PEMBERITAHU PERTANYAAN DEWAN RAKYAT

PERTANYAAN  : LISAN

DARIPADA : Y.B. Tuan Zairil Khir Johari [ Bukit Bendera ]
TARIKH : 10.7.2013

SOALAN

Y.B. Tuan Zairil Khir Johari [ Bukit Bendera ] minta MENTERI PENDIDIKAN
menyatakan struktur penubuhan unit PADU dan PADU Corporation dan
berapakah kos penubuhan, kos operasi serta gaji pegawai-pegawai kanan unit-
unit tersebut.

JAWAPAN

Tuan.Yang di-Pertua,

Unit Pelaksanaan dan Prestasi Pendidikan (PADU) diwujudkan adalah hasil
penggabungan Pejabat Pengurusan Projek (PMO) dan Pejabat Pengurusan
Pelaksanaan (DMO) di bawah sektor pelajaran, yang bertanggungjawab
menggerak dan memacu pelaksanaan inisiatif PPPM termasuk NKRA
Pendidikan. PADU juga akan berkerjasama dengan Pejabat Pengurusan
Program (PMO) di sektor pengajian tinggi, untﬁk memantau dan menyelaras .
.pelaksanaan Projek Agenda Kritikal PSPTN, serta pihak-pihak berkepentingan
seperti PEMANDU untuk memastikan transformasi pendidikan negara yang

dirancang mengikut tempohnya.

Untuk makluman Ahli Yang Berhormat, Unit PADU ditubuhkan seperti
penubuhan unit-unit lain dalam Kementerian, dan semua kos perbelanjaan

tertakluk kepada kelulusan Kementerian Kewangan. Manakala gaji pegawai dan



kakitangan PADU adalah berdasarkan gred jawatan yang diluluskan oleh
Jabatan Perkhidmatan Awam (JPA). Buat masa ini, sebanyak 22 jawatan telah
“diluluskan oleh JPA yang meliputi 18 jawatan pegawai dan empat (4) jawatan
kakitangan sokongan. PADU Corporation telahpun didaftarkan sebagai syarikat

berhad menurut jaminan pada 20 Mac 2013.

Rjm 88



NO. SOALAN : 5%

PEMBERITAHUAN PERTANYAAN

DEWAN RAKYAT, MALAYSIA

PERTANYAAN  :  LISAN
DARIPADA ~ :  TUAN WONG TIEN FATT @ WONG NYUK FOH
. ~ [SANDAKAN] |
TARIKH @ 10.07.2013 (RABU)

'TUAN WONG TIEN FATT @ WONG NYUK FOH [SANDAKAN] minta
"MENTERI PERDAGANGAN DALAM NEGERI, KOPERASI DAN
KEPENGGUNAAN menyatakan mengapakah pembekalan dlesel tldak cukup di
"""'Sandakan Nyatakan Jumlah kuota diesel untuk Sandakan, dan siapakah diberi
-Lesen qu_unltl Drummlng (untuk menghantar barang perlu ke luar bandar) dan
'?Ffber_ _pakahu ku‘ota mereka Bagalmana memantau kegunaan kuota oleh syarikat-

"A""syankat i e

- Tuan Yang Diperftua,

Kementeri'ahj'rrsentiaSa memantau bekalan diesel bersubsidi di negara ini
‘sepanjang-masa bagi memastikan tidak berlaku:keputﬁsan bekalan bahan
tersebutd| é’f”é’séni'étéééh minyak. Kekurangan bekalan diesel bersubsidi di
.kawasan kawasan tertentu adalah ber3|fat sementara dan bukannya krisis

‘kekurangan minyak dlesel



Antara punca- isu kekurangan bekalan diesel bersubsidi di kawasan
Sandakan adalah_ masaléh penghantaran bekalan dan logistik berikutan
daripada faktor geografi dan situasi ini juga turut di pengaruhi oleh
pemintaan yang tinggi secara m‘endadak ekoran daripada isu
- pencerobohan yang berlaku d'i Lahad Datu



Disediakan oleh _ _
Mohamad N Mohd. Nasohah

Ketua Penolopg Papgarah

. Disahkan oleh - . : W
- Dr. Noor Zari bin Ham
- Pengarah ' :
- ~Bahagian Perdagandan Dalam Negeri
Koperasi dan Kepenggunaan

= Diluluskan‘oleh - -:. . :Dato’ Basaruddin bin Sadali
Perdagangan Dalam Negeri -
-Koperasi dan Kepenggunaan

el

Dato’ Saripuddin Kasim

Ketua Setiausaha :

Kementerian Perdagangan Dalam Negeri
Koperasi dan Kepenggunaan -



SOALAN NO. §7

PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA : PUAN TEO NIE CHING [ KULAI]
TARIKH : 10 JULAI 2013-07-09

SOALAN

Puan Teo Nie Ching [ KULAI ] minta PERDANA MENTERI
menyatakan perbelanjaan Jabatan Perdana Menteri untuk iklan dan
bahan publisiti untuk tahun 2008, 2009, 2010, 2011, 2012 dan 2013:



JAWAPAN : YB DATO’ SERI DR. SHAHIDAN BIN KASSIM
MENTERI DI JABATAN PERDANA MENTERI

Tuan Yang di-Pertua,

Perbelanjaan untuk iklan dan bahan publisiti bagi 13 jabatan/agensi
Jabatan Perdana Menteri dari tahun 2008 hingga 2013 adalah

berjumlah RM8,342,057.75

Manakala perbelanjaan untuk iklan dan bahan publisiti bagi IRDA dan
TERAJU kedua-duanya adalah berjumlah RM94,550.055.00

IRDA : RM82,403,800.00
TERAJU : RM12,146,255.00

Sekian. Terima kasih.



NO. SOALAN : 58

PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA : PUAN KASTHURIRAANI A/P PATTO
[BATU KAWAN]

TARIKH | : 10 JULAI 2013 (RABU)

SOALAN

Puan Kasthuriraani a/p Patto [ Batu Kawan ] minta PERDANA
MENTERI menyatakan perbelanjaan sebanyak RM46.7 bilion dalam
pembangunan sasaran janji (development targeted pledges) dan RM11.0
bilion bagi program 1Malaysia dalam tempoh beliau sebagai Perdana
Menteri sehingga April 2013 serta perbelanjaan sebanyak RM36.1 juta
dalam usaha penjenamaan semula (rebranding image) serta syarikat yang
terlibat.



JAWAPAN : YB DATO’ SERI DR. SHAHIDAN BIN KASSIM
MENTERI DI JABATAN PERDANA MENTERI

PERBELANJAAN PEMBANGUNAN SASARAN JANJI

Tuan Yang di-Pertua,

Untuk makluman Yang Berhormat, Kerajaan telah membelanjakan
sebanyak RM46.9 bilion bagi membiayai projek pembangunan dalam tahun
2012. Perbelanjaan tersebut telah digunakan untuk membiayai projek di
bawah sektor ekonomi terutamanya pengangkutan (RM4.1 bilion),>jalan
raya (RM3.7 bilion) dan perindustrian (RMO0.8 bilion). Di bawah sektor
sosial, perbelanjaan tersebut meliputi pendidikan dan latihan (RM6.5
bilion), kesihatan (RM1.8 bilion) dan pembangunan luar bandar (RM7.0
bilion).

Di samping itu, Kerajaan juga telah memperuntukkan sebanyak RM47.8
bilion bagi membiayai projek-projek pembangunan dalam tahun 2013.
Daripada jumlah tersebut, sebanyak RM30.4 bilion atau 63.7%
diperuntukkan bagi sektor ekonomi terutamanya sub sektor pengangkutan,
perdagangan dan perindustrian serta tenaga dan kemudahan awam.
Manakala sejumlah RM10.8 bilion atau 22.6% dipefuntukkan untuk sektor
sosial yang meliputi sub sektor pelajaran dan latihan serta kesihatan. Baki
sebanyak RM4.6 bilion (9.6%) adalah untuk sektor keselamatan dan
RM2.0 bilion (4.1%) untuk sektor pentadbiran am.



PERBELANJAAN DI BAWAH PROGRAM 1MALAYSIA

Tuan Yang di-Pertua,

Untuk makluman Yang Berhormat, Kerajaan telah menyediakan
peruntukan bagi pelbagai program 1Malaysia dari tahun 2010 sehingga
2013. Jumlah peruntukan yang telah disediakan dalam tempoh tersebut
adalah sebanyak RM11.42 bilion iaitu RM11.17 bilion untuk peruntukan
mengurus dan RM257.72 juta untuk peruntukan pembangunan. Manakala,
jumlah perbelanjaan pelbagai program 1Malaysia bagi tempoh tersebut
dari tahun 2010 sehingga 30 April 2013 adalah sebanyak RM9.52 bilion
iaitu RM9.42 bilion untuk perbelanjaan mengurus dan RM99.94 juta untuk

perbelanjaan pembangunan.

PERBELANJAAN PENJENAMAAN NEGARA

Bahagian Penjenamaan Negara (National Branding) telah mendapat
persetujuan daripada Mesyuarat Kabinet pada 24 Ogos 2011 dan telah
diujudkan di Jabatan Perdana Menteri sebagai sebuah unit untuk
mengurus, membangunkan strategi dan memperkasakan reputasi negara
melalui usaha yang sistematik, berkoordinasi dan bersepadu bersama-
sama kementerian teras yang lain.

Untuk makluman Yang Berhormat, bajet yang telah diluluskan kepada
Bahagian Penjenamaan Negara bagi tahun 2013 adalah berjumlah RM15
juta namun sehingga ke hari ini, jumlah yang telah diterima oleh Bahagian
ini adalah sebanyak RM7.5 juta sahaja. Setakat ini, perbelanjaan yang

3



- telah digunakan adalah menjurus kepada audit penjenamaan iaitu
penyelidikan yang terbahagi kepada dua iaitu perbelanjaan bagi kajian
kualitatif sebanyak RM294,000 dan perbelanjaan bagi Pra-peringkat kajian
kuantitatif sebanyak RM955, 000 dan jumlah kedua-duanya adalah
sebanyak RM1.249 juta |

Setelah strategi penjenamaan diatur secara terperinci, Bahagian ini
seterusnya menumpukan kepada pembangunan Identiti Korporat
(“Corporate Identity”) bagi Negara Malaysia dengan jumlah perbélanjaan
sebanyak RM2.138 juta.

Setakat ini, jumlah keseluruhan yang telah dibelanjakan oleh Bahagian
Penjenamaan Negara untuk program penjenamaan Malaysia adalah

RM3.4 juta sahaja.

Sekian. Terima kasih.



PEMBERITAHUAN PERTANYAAN
DEWAN RAKYAT

DARIPADA : Tuan William Leong Jee Keen [Selayang]
TARIKH : 10 Julai 2013 (Rabu)

SOALAN : 59

Tuan | William Leong Jee Keen [Selayang] minta MENTERI
PENGANGKUTAN menyatakan sebab-sebab bagi kos projek landasan
berkembar elektrik dijangka adalah RM40 bilion setelah siap pada tahun
2020 dan langkah-langkah yang diambil untuk menguruskan kos projek

tersebut.

1/3



JAWAPAN :
Tuan Yang Di Pertua,

Jaringan landasan berkembar elektrik ini merangkumi jarak se’panjéng
959km merentasi Semenanjung Malaysia bermula dari Padang Besar
sehingga ke Johor Bahru. Projek pembinaan landasan berkembar
elektrik merupakan satu projek yang kompleks di mana ia merangkumi
skop kerja pembinaan landasan, stesen, yad, depoh, terowong, viaduct,
sistem saliran, jejantas pejalan kaki, jalan raya, jambatan jalah
merentasi landasan keretapi, jambatan keretapi merentasi sungai serta
pemasahgan sistem persemboyanan, komunikasi dan elektrifikasi.
Projek ini telah bermula sejak tahun 1993 dan dilaksanakan secara
berfasa. Setakaf in-i, 3 fasa telah disiapkan, 2 fasa sedang dilaksanakan
dan 1 fasa masih belum bermula. Selain kos kontrak uhtuk kontraktor,

kos-kos lain yang perlu diambil kira adalah seperti,

(i) Kos pengambilan balik tanah di sepanjang jajaran keretapi da'ri
Padang Besar ke Johor Bahru bagi pembinaan satu landasan
tambahan. Ini adalah kerana jajaran asal hanya melibatkan satu

landasan keretapi sahaja;

(i) Kos pembayaran pampasan untuk pengalihavn setinggan di

sepanjang jajaran keretapi;

- (i) Caj sambungan (contribution fees) untuk utiliti seperti Tenaga'
Nasional Berhad (TNB) dan Indah Water Konsortium (IWK); dan

2/3



(iv) Kos perkhidmatan perunding pengurusan projek.
Tuan Yang Di Pertua,
Kerajaan sentiasa mengambil langkah proaktif bagi memastikan kos
projek tidak melebihi kos yang telah diluluskan. Antara langkah yang

diambil untuk menguruskan kos projek-projek tersebut adalah seperti,

) memuktamadkan skop kerja bagi memastikan semua aspek

diambil kira sebelum pelantikan kontraktor dilaksanakan:

(i) pemantauan yang berkesan dan berkala terhadap perunding

pengurusan projek dan kontraktor yang dilantik;

(iif)  kawalan terhadap pengurusan kontrak dan pematuhan tatacara

- kewangan; dan

(iv) Pengauditan terhadap pengurusan projek.

Soalan No : 60

PEMBERITAHU PERTANYAAN DEWAN RAKYAT

PERTANYAAN : LISAN

DARIPADA : Y.B. TUAN HAJI AHMAD NAZLAN BIN IDRIS
[ JERANTUT]

TARIKH D 10.7.2013

SOALAN

Y.B. Tuan Haji Ahmad Nazlan bin Idris [ Jerantut ] minta MENTERI
PENDIDIKAN menyatakan langkah-langkah secara menyeluruh dan berkesan
yang diambil bagi menangani gejala guru-guru menghasut pelajar membenci
pemimpin serta Kerajaan agar kegiatan yang seumpama ini tidak berulang.

JAWAPAN

Tuan Yang di-Pertua,

Kementerian Pendidikan Malaysia (KPM) sentiasa peka dan akan melaksanakan
siasatan dengan rapi sekiranya terdapat sebarang laporan berkaitan gejala guru-
guru menghasut pelajar membenci pemimpin serta Kerajaan. Pelanggaran tata
kelakuan seperti gejala guru-guru menghasut pelajar membenci pemimpin dan
Kerajaan perlu dibendung di peringkat awal bagi memastikan pegawai awam
sentiasa mengamalkan prinsip neutrality dan impartiality dalam melaksanakan
tugas dan tanggungjawab masing-masing. Antara langkah-langkah awal yang
perlu diambil oleh Ketua Jabatan sebelum memperakukan tindakan tatatertib

adalah seperti berikut:

(a) Memberi pendedahan berhubung pematuhan peraturan sebagai penjawat
awam;
(b) Memantau tata kelakuan pegawai di bawah seliaannya;



(c) Memanggil pegawai yang didapati terlibat dengan pelanggaran tata
kelakuan/ memberi peringatan/ nasihat; dan
(d) Mengeluarkan surat tunjuk sebab/ mendapatkan penjelasan pegawai secara

bertulis/ mengadakan siasatan.

Sekiranya didapati wujud prima facie terhadap kesalahan pegawai, tindakan
tatatertib hendaklah diambil ke atas pegawai berkenaan dan seterusnya Ketua
Jabatan dikehendaki mengemukakan perakuan mengenainya kepada Pihak
Berkuasa Tatatertib yang berkenaan. Perbuatan pegawai sedemikian boleh
diertikan sebagai berkelakuan dengan apa-apa cara sehingga memburukkan
nama atau mencemar imej Perkhidmatan Awam dan tidak bertanggungjawab
iaitu melanggar Peraturan 4(2)(d) dan 4(2)(g), Peraturan-Peraturan Pegawai
Awém (Kelakuan dan Tatatertib)1993.

Ketua Jabatan yang gagal menjalankan kawalan dan pengawasan terhadap
pegawai bawahannya atau gagal mengambil tindakan terhadap pegawai
bawahannya yang melanggar mana-mana peruntukan Peraturan-Peraturan
Pegawai Awam (Kelakuan dan Tatatertib) 1993 disifatkan sebagai cuai dalam
melaksanakan tugasnya dan tidak bertanggungjawab. Kegagalan tersebut boleh
menyebabkannya dikenakan tindakan tatatertib di bawah peruntukan Peraturan

3C(2), Peraturan-Peraturan Yang Sama.

Untuk makluman Ahli Yang Berhormat, KPM dengan kerjasama Institut Integriti
Malaysia (lIM) telah melaksanakan program Seminar Integriti Warga Pendidik
(SIWP) mulai tahun 2007 dan secara langsung warga guru telah diberi
peringatan supaya mematuhi peraturan-peraturan yang berkuat kuasa dan
memberi ketaatan kepada kerajaan semasa yang memerintah (Government of
the day). Sejumlah 416 siri program SIWP telah dirancang pada tahun 2013 dan
sehingga 31 Mei 2013, sejumlah 111 siri program SIWP telah dilaksanakan di
seluruh negara melibatkan jumlah penyertaan seramai27,750 orang guru. Pada
tahun 2014, sejumiah 1,200 siri program SIWP telah dirancang untuk

dilaksanakan di seluruh negara.



SOALAN NO.: 3

PERTANYAAN DEWAN RAKYAT

PERTANYAAN : LISAN

DARIPADA : YB. TUAN HAJI KHALID BIN ABDUL
SAMAD L

KAWASAN : SHAH ALAM

TARIKH : 10 JULAI 2013, RABU

SOALAN:

YB. TUAN HAJI KHALID BIN ABDUL SAMAD (SHAH ALAM) minta
MENTERI KERJA RAYA menyatakan status pembinaan Hospital
Shah Alam serta berapakah kos keseluruhannya setelah ditender

kembali.



JAWAPAN:
Tuan Yang Di-Pertua;

Sebagaimana Ahli Yang Berhormat sedia maklum, Jabatan Kerja
Raya (JKR) telah melantik kontraktor baru untuk meneruskan baki
kerja-kerja terbengkalai projek pembinaan Hospital Shah Alam,
Selangor pada bulan September 2011 dengan kos RM 410.87 juta.
Tempoh kontrak tersebut ialah selama 24 bulan dan projek ini

sepatutnya disiapkan pada bulan Oktober 2013.

Untuk makluman Ahli Yang Berhormat, terdapat 2 komponen
utama dalam pelaksanaan kontrak ini, iaitu kerja-kerja fizikal
bangunan dan pemasangan peralatan. Sehingga 1 Julai 2013,
kemajuan keseluruhan pelaksanaan projek ini ialah 78% siap. Untuk
komponen mélibatkan asp'ek kerja-kerja pembinaan struktur
bangunan, kemajuan fizikal yang dicatatkan setakat ini ialah 95%
siap. Walau bagaimanapun, terdapat kelewatan dalam aspek
perbekalan dan pemasangan komponen peralatan hospital oleh pihak
kontraktor. Sehubungan itu, pihak kontraktor telah mengemukakan
permohonan Lanjutan Tempoh Masa (EOT) kepada JKR. Pada masa
kini JKR masih sedang mempertimbangkan kewajaran permohonan
EOT oleh pihak kontraktor tersebut.

Sekian, terima kasih.



SOALAN NO: 62

PEMBERITAHUAN PERTANYAAN DEWAN RAKYAT
JAWAPAN OLEH YB DATUK SERI DR. S.SUBRAMANIAM
MENTERI KESIHATAN MALAYSIA

PERTANYAAN :  LISAN

DARIPADA  :  TUAN AHMAD MARZUK BIN SHAARY
[ BACHOK ]

TARIKH : 10 JULAI 2013

SOALAN

Tuan Ahmad Marzuk bin Shaary [ Bachok ] minta MENTERI
KESIHATAN menyatakan peratus ubatan yang digunakan di hospital
menggunakan ubatan generik (generic). Adakah pihak Kerajaan sedar

keberkesanannya kurang memuaskan.

Tuan Yang di-Pertua,

Pada tahun 2012, sebanyak 62.2.% ubat yang digunakan di fasiliti
Kementerian Kesihatan Malaysia (KKM) adalah ubat generik. Semua
ubat yang diperolehi bagi kegunaan hospital Kerajaan hendaklah
berdaftar dengan Pihak Berkuasa Kawalan Dadah (PBKD) bagi

memastikan ia adalah berkualiti, selamat dan berkesan.

KKM melalui badan regulatorinya iaitu Pihak Berkuasa Kawalan Dadah
(PBKD) telah melaksanakan keperluan kajian bioekuivalens (BE)
terhadap ubat-ubat generik sejak tahun 1999. Kajian BE adalah

merupakan kajian klinikal yang dijalankan terhadap ubat generik yang

1



dibandingkan dengan ubat innovator bertujuan untuk membuktikan
bahawa ubat generik adalah setanding dengan ubat innovator dalam
memberi kesan yang sama dalam rawatan pesakit. Kajian BE
menggunakan manusia sebagai subjek dan penentuan bioekuivalens
adalah melalui pengukurén kepekatan ubat dalam darah. Semua ubat
generik perlu melalui kajian ini sebelum dipertimbangkan untuk |
pendaftaran oleh PBKD. Sehingga kini, PBKD telah menggantung atau
membatalkan sebanyak 239 produk berdaftar dan menolak 190
permohonan pendaftaran ubat generik yang gagal mematuhi keperluan

ini.

Selain keperluan kajian BE, PBKD juga menguatkuasakan keperluan-
keperluan validasi proses, validasi analitikal serta kajian stabiliti bagi
menjamin kualiti serta keselamatan ubat-ubat generik. Pematuhan
kepada Amalan Pengilangan Baik (APB) adalah kriteria utama dalam
pengilangan ubat-ubat generik. Garis panduan APB yang digunapakai
sejak Malaysia menjadi ahli Pharmaceutical Inspection Cooperation
Scheme (PIC/S) pada tahun 2002 adalah sama seperti yang
dilaksanakan di negara-negara maju seperti Australia, Eropah dan
Amerika Syarikat. Ini bermakna bahawa tahap APB pengilang ubat

generik adalah sama seperti pengilang ubat-ubat innovator.

Setelah ubat-ubat generik didaftar, PBKD akan sentiasa memastikan
bahawa ubat-ubat generik ini masih mematuhi keperluan pendaftaran
dﬁaripada aspek keberkesanan, keselamatan serta kualiti ubat. Ini
dilaksanakan melalui aktiviti surveilans, pemantauan kesan advers serta
penyiasatan aduan. Pada tahun 2012, sebanyak 376 aduan ubat
berdaftar diterima dan dari jumlah tersebut, 21% melibatkan aduan ubat

tidak berkesan. Aduan ubat tidak berkesan yang diterima oleh BPFK

2



melibatkan ubat /innovator dan juga ubat generik. Masalah ubat tidak
berkesan dipengaruhi oleh pelbagai faktor antaranya cara penyimpanan
dan tindak balas pesakit ke atas sesuatu rawatan terutama épabila
ketika pertukaran jenama produk (brand switching) tidak kira sama ada
dari produk /innovator kepada generik atau sebaliknya. PBKD tidak akan
teragak-agak untuk membatalkan atau menggantung pendaftaran serta
menarik balik dari pasaran mana-mana ubat berdaftar yang didapati

tidak berkesan atau tidak selamat.

Ubat-ubatan yang tidak melepasi Spesifikasi Kajian Bioavailability (BA) /
BioEquivalence (BE) tidak akan digunakan oleh KKM.



PEMBERITAHUAN PERTANYAAN
DEWAN RAKYAT

PERTANYAAN : BAGI JAWAB LISAN

DARIPADA : DR. LEE BOON CHYE [ GOPENG }]
TARIKH : 10 JULAI 2013 (RABU)

SOALAN b 63

DR. LEE BOON CHYE [ GOPENG ] minta MENTERI PENGANGKUTAN
menyatakan bilangan saman di bawah projek AES yang dikeluarkan sejak
perlaksanaan serta jumlah kes yang didakwa di mahkamanh.



JAWAPAN:

Tuan Yang Di Pertua,

Sehingga 11 Jun 2013, sebanyak 673,339 saman kesalahan AES telah
dikeluarkan oleh Jabatan Pengangkutan Jalan (JPJ) sejak AES mula
dikuatkuasa pada 23 September 2012.
Sebelum penangguhan pendakwaan bagi kes-kes AES di Mahkamah pada
17 Disember 2012, sebanyak 10,136 kes telah didaftar di Mahkamah.
Daripada jumlah tersebut, seramai 382 Orang Kena Saman (OKS) telah
hadir semasa sebutan kes manakala 9,754 OKS lagi tidak hadir.
2



PEMBERITAHUAN PERTANYAAN DEWAN RAKYAT

PERTANYAAN

DARIPADA

TARIKH JAWAPAN

DI DEWAN RAKYAT

SOALAN

SOALAN

Minta MENTERI TENAGA, TEKNOLOGI HIJAU DAN AIR

menyatakan:

(a) kesediaan Kerajaan

LISAN
YB TUAN HEE LOY SIAN
[PETALING JAYA SELATAN]

10 JULAI 2013 (RABU)

NO. 64

Persekutuan untuk  menyerahkan

pengurusan air Selangor kepada Kerajaan Negeri; dan

(b) adakah Kérajaan Persekutuan akan meneruskan Projek Langat

Il walaupun mendapat tentangan daripada Kerajaan Negeri

Selangor.



JAWAPAN

Tuan Yang Dipertua,

1. Saya mohon untuk menjawab soalan ini bersekali dengan dua
pertanyaan lagi iaitu daripada YB Tuan Haji Khalid bin Abdul
Samad berhubung dengan pengambilalihan SYABAS oleh
Kerajaan Negeri Selangor dan pertanyaan YB Tan Sri Dato’ Seri
Abd Khalid bin Ibrahim berhubung | pendirian Kerajaan
Persekutuan terhadap tawaran rakyat Negeri Selangor kepada

syarikat konsesi perkhidmatan air pada 11 Julai 2013,

Tuan Yang Dipertua,

2. Kerajaan Persekutuan tidak pernah menghalang Kerajaan
Negeri Selangor untuk mengambil alih pengurusan air Selangor
daripada syarikat-syarikat konsesi air Selangor. Namun bégitu,
ia hendaklah dilaksanakan secara “willing buyer-willing seller”,
menghormati perjanjian-perjanjian konsesi sedia ada yang séh
dan masih berkuat kuasa serta mematuhi semua perundangan
dan peraturan berkaitan. Malah Kerajaan Persekutuan bersedia

untuk mengadakan perbincangan dengan Kerajaan Negeri



Selangor untuk menyelesaikan isu ini dan seterusnya
memuktamadkan penstrukturan semula industri perkhidmatan

air negeri Selangor.

Selain menyelesaikan isu pengurusan air Selangor, Kerajaan
juga komited dalam memastikan bekalan air yang mencukupi
kepada rakyat terutamanya di negeri Selangor, Kuala Lumpur -
dan Putrajaya. Oleh itu, bagi menjamin 'kepentingan umum dan
kesejahteraan rakyat, Kerajaan akan melaksanakan tanggung |
jawab yang telah diamanahkan di bawah bidang kuasa Kerajaan
Persekutuan termasuklah meneruskan pembinaan Loji Rawatan

Air Langat 2.



PERTANYAAN
DARIPADA

KAWASAN
TARIKH

SOALAN:

'SOALANNO.: (5 5

PERTANYAAN DEWAN RAKYAT

LISAN

YB. TAN SRI DATUK SERI PANGLIMA
ANNUAR BIN MUSA

KETEREH
10 JULAI 2013, RABU

'YB. TAN SRI DATUK SERI PANGLIMA ANNUAR BIN MUSA
(KETEREH) minta MENTERI KERJA RAYA menyatakan kemajuan
pembinaan Lebuh Raya Pantai Timur dan bilakah lebuh raya ini akan

dibina di Negeri Kelantan.



JAWAPAN:

Tuan Yang Di-Pertua;

Untuk makluman Ahli Yang Berhormat, sehingga 31 Mei 2013,
kemajuan fizikal keseluruhan projek Lebuh Raya Pantai Timur Fasa 2
(Negeri Terengganu) telah siap sebanyak 88%, iaitu mengambil kira

tempoh penjadualan semula.

Projek ini mengalami kelewatan berikutan terdapat 10 pakej (daripada
16 pakej keseluruhan) yang terpaksa ditender semula setelah
kontraktor asal menarik diri berikutan kesan kenaikan harga bahan
binaan pada tahun 2007/2008. Pada masa kini kontraktor penyelamat
telah dilantik untuk meneruskan pakej-pakej yang ditender sémula itu.
Berikutan itu, keseluruhan projek LPT2 dijangka akan siap dan dibuka

keseluruhannya pada pertengahan tahun 2014.

Untuk makluman Ahli Yang Berhormat juga, Kementerian Kerja
Raya telah menjalankan Kajian Kemungkinan Cadangan Pembinaan
Lebuh Raya Pantai Timur, Fasa 3 — Negeri Kelantan (LPT3). Kaijian
yang disiapkan pada tahun 2009 itu antara lain telah mengenal pasti
cadangan jajaran laluan yang terlibat, iaitu dari Kg. Gemuroh, Kuala
Terengganu hingga ke Pengkalan Kubor, Kelantan sepanjang 147
kilometer. Anggaran awal kos:untuk melaksanakan projek ini ialah
sebanyak RM3.5 bilion, termasuk kos reka bentuk, pengambilan balik

tanah dan pengalihan utiliti.



Projek LPT3 ini merupakan antara projek yang dicadangkan
pelaksanaannya dalam tempoh RMKe-11. Ini kerana ia merupakan
kesinambungan dari Lebuh Raya Pantai Timur (LPT), Fasa 1 dan
Fasa 2 yang telah dikenal pasti dan disyorkan oleh Pelan Induk
Pembangunan Rangkaian Jalan Raya, Semenanjung Malaysia.
~Sehubungan itu, kementerian ini telah memohon dengan Agensi
Pusat untuk memperoleh peruntukan bagi tujuan mereka bentuk dan
pengambilan balik tanah dalam Rolling Plan ke-4, (2014-2015),
RMKe-10. Manakala pelaksanaan ﬁzikal LPT3 pula dicadangkan
dalam tempoh RMKe-11. '

Sekian. Terima kasih.



NO SOALAN :66

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. TUAN SIVARASA A/L K. RASIAH
(SUBANG)

PERTANYAAN : LISAN

TARIKH : 10.07.2013

Y.B. TUAN_»SIVARASA A/L K. RASIAH [ SUBANG ] minta MENTERI
KEWANGAN menyatakan syarikat 1Malaysia Development Bhd telah
memindahkan dana 7 bilion Ringgit Malaysia ke bank-bank di Pulau

Cayman.

JAWAPAN

Tuan Yang DiPertua,

Untuk makluman Yang Berhormat, 1MDB tidak pernah memindahkan dana
sebanyak RM7.0 bilion(USD2.3 billidn) sebaliknya wang tersebut adalah

hasil pulangan dari usahasama 1MDB-PetroSaudi International. Pihak



1MDB tidak berhasrat untuk membawa masuk dana tersebut ke Malaysia
dalam masa terdekat kerana akan menggunakannya untuk pelaburan luar
negara. Sebarang pemindahan wang ke negara asing tertakluk kepada

jumlah tertentu yang perlu mendapat kebenaran Bank Negara Malaysia.



NO. SOALAN : 67

PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA : YB DATO’ KAMARUDIN BIN JAFFAR
[ TUMPAT ]

TARIKH : 10 JULAI 2013

SOALAN

Dato’ Kamarudin bin Jaffar [ Tumpat ] minta PERDANA MENTERI
menyatakan adakah Kerajaan bercadang untuk menzahirkan
Jawatankuasa-Jawatankuasa Pilihan Parlimen sebagaimana yang wujud di

hampir semua badan legislatif di seluruh dunia.



JAWAPAN : YB DATO’ SERI DR. SHAHIDAN BIN KASSIM
MENTERI DI JABATAN PERDANA MENTERI

Tuan Yang di-Pertua,

Penubuhan sesuatu Jawatankuasa Pilihan adalah berdasarkan keperiuan
dan kehendak semasa. Ini memberikan peluang kepada Ahli Yang
Berhormat membincangkan sesuatu isu yang dirujuk kepada
Jawatankuasa berkenaan dengan lebih teliti. Namun demikian, sebarang
keputusan untuk menubuhkannya memerlukan perancangan yang teliti
agar ia dapat berjalan dengan lancar dan berkesan.

Sekian. Terima kasih.



NO. SOALAN: 68

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA :  TUAN SIVAKUMAR a/l VARATHARAJU NAIDU
[ BATU GAJAH ]

TARIKH . 10 JULAI 2013
RUJUKAN . 5516
SOALAN:

Tuan Sivakumar a/l Varatharaju Naidu [ Batu Gajah ] minta MENTERI
DALAM NEGERI menyatakan syarat-syarat yang dikenakan untuk
membawa masuk pekerja-pekerja pembinaan kuil dan paderi—paderi kuil
bagi menjalankan upacara agama. Adakah Kerajaan berhasrat
melonggarkan syarat-syarat ini memandangkan banyak kuil menghadapi
masalah kekurangan pekerja pembinaan dan paderi-paderi buat masa

ini.



JAWAPAN:
Tuan Yang di-Pertua,

Untuk makluman Ahli Yang Berhormat, Kerajaan menyediakan
kemudahan Pas Lawatan (Ikhtisas) kepada warganegara asing yang
ingin bertugas sebagai Sami Hindu (Gurukkal), Sami Sikh (Granthi),
Paderi, Guru Dharma dan Pengukir dengan tempoh perkhidmatan

yang dibenarkan adalah untuk tempoh tiga (3) tahun sahaja.

Syarat-syarat yang dikenakan untuk permohonan Pas Lawatan

(Ikhtisas) tersebut adalah seperti berikut:-

a) Berumur:-
e 40 tahun ke atas bagi Sami Hindu (Gurukkal), Sami Sikh
(Granthi), Guru Dharma dan Paderi;
e 35 tahun ke atas bagi pemuzik keagamaan; dan

e 30 tahun ke atas bagi pengukir keagamaan.

b) Majikan atau penaja perlu mengemukakan makiumat

terperinci lokasi dan pengurusan kuil;

c) Permohonan untuk sami-sami Hindu (semua warganegara)
wajib mendapat sokongan wakil komuniti India (Malaysia
Hindu Sangam)

d) Semua Sami Hindu perlu mempunyai sijil kelayakan
keagamaan dari institusi /akademi yang diiktiraf dan disahkan

oleh YB Menteri yang mewakili komuniti India.



e) Semua Sami Hindu, Pemuzik dan Pengukir keagamaan Hindu
yang diluluskan Pas Lawatan (lkhtisas) perlu menghadiri
kursus induksi mengenai budaya, peraturan, undang-undang

dan sensitiviti rakyat Negara ini.

Pada masa ini, Kerajaan mendapati syarat-syarat yang telah

ditetapkan adalah bersesuaian dengan keperluan sedia ada.



NO SOALAN :69

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. TUAN FONG KUI LUN
(BUKIT BINTANG)

PERTANYAAN : LISAN

TARIKH : 10.07.2013

Y.B. TUAN FONG KUI LUN [ BUKIT BINTANG ] minta MENTERI
KEWANGAN menyatakan langkah-langkah yang diguna pakai untuk
.mengelak kejadian rompakan mesin ATM di seluruh negara dan kes
penipuan wang pelanggan oleh 'staf bank yang dibongkar setakat ini
memandangkan terdapat rungutan awam ke atas penipuan yang ditutup

oleh pihak bank.
JAWAPAN

Tuan Yang di-Pertua,

Untuk makluman Yang Berhormat, bagi mencegah kes rompakan



ATM, institusi-institusi perbankan telah memperkenalkan langkah-langkah

keselamatan seperti berikut:

(@) Langkah-langkah mengesan (detective measures)

(i) memasang kamera litar tertutuh (CCTV) untuk
meningkatkan tahap keselamatan penggunaén mesin
ATM;

(ii) pengawasan CCTV dari jarak jauh melalui
Remote Status Monitoring’ bagi mengesan
pencerobohan mesin ATM dengan lebih berkesan;
dan

(iii) memasang sistemypenggera yanvg disambungkan
terus kepada ‘Central Monitoring System’ supaya

tindakan awal dapat diambil sekiranya berlaku

pencerobohan.
(b) Langkah-langkah mencegah (preventive measures)
(i) ATM yang dibeli dan dipasang oleh inStitus_i

perbankan perlu memenuhi standard minimum

antarabangsa untuk memastikan bahawa ATM



(i)

(iii)

(iv)

tersebut kebal daripada percubaan untuk membuka
pintu ATM secara paksaan serta mempunyai daya
tahan tinggi (tamper resistanée);
langkah keselamatan bagi mengelakkan ATM
daripada dialih oleh penceroboh;
kawalan keselamatan di kawasan berisiko tinggi
oleh pengawal keselamatan; dan
Unit rondaan bergerak (mobile patrol unit) perlu
digunakan untuk mengawasi ATM luar premis yang
tertentu oleh syarikat keselamvatan yang dilantik oleh

institusi perbankan.

(c) Langkah-langkah mengawal (containment measures)

()

penyemakan semula terhadap lokasi-lokasi ATM
di kawasan berisiko tinggi dan memindahkan ATM
dari kawasan berisiko tinggi ke kawasan lebih
selamat; dan

semakan dengan pihak berkuasa bagi mengenal

pasti lokasi yang selamat untuk menempatkan ATM.



2. Sejak kebelakangan ini, pelbagai langkah kawalan tambahan telah

diambil oleh institusi-institusi perbankan seperti berikut:

(i)

(ii)

(iii)

(iv)

(v)

pemasangan Global Satellite Monitoring (GSM) bagi
meningkatkan Sistem amaran dan komunikasi antara
perbankan dan syarikat kawalan keselamatan;
pemasangan CCTV tambahan untuk memantau laluan
dan kawasan persekitaran ATM;
meningkatkan rondaan oleh pengawal keselamatan
pasaraya di kawasan ATM;
memasang tangki konkrit (bollards) untuk menghalang
rempuhan ke atas ATM; dan
mengkaji semula susun atur ATM di cawangan institusi
perbankan supaya lebih selamat dan tidak terd.edah

kepada risiko.

3.  Di samping itu, Bank Negara Malaysia, institusi perbankan,

Persatuan Bank-bank Malaysia (ABM) dan Polis Di Raja Malaysia (PDRM)

akan terus méningkatkan usaha penyelarasan ke arah meningkatkan

tahap keselamatan operasi ATM. Ini termasuk pertukaran maklumat



tentang lokasi-lokasi ATM yang berisiko tinggi, data dan statistik terbaru,
teknik atau modus operandi penjenayah serta tindakan-tindakan yang
telah diambil oleh pihak berkuasa. Institusi perbankan juga secara
berterusan berusaha untuk meningkatkan lagi sistem kawalan dan
keselamatan ATM sedia ada. Ini adalah untuk memastikan keselamatan

dan keselesaan pelanggan sentiasa terjamin.



.NO. SOALAN: 70

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : JAWAB LISAN

DARIPADA : TUAN TAN KOK WAI [ CHERAS ]
TARIKH : 10 JULAI 2013

RUJUKAN : 5518

SOALAN:

Tuan Tan Kok Wai [ Cheras ] minta MENTERI DALAM NEGERI
menyatakan bilangan orang-orang yang tidak memiliki taraf
kewarganegaraan (stateless) dalam negara ni dan nyatakan
perangkaan mereka dari segi kaum dan kumpulan umur. Berapakah
jumlah bilangan mereka yang diberikan taraf pemastautin tetap dan
kerakyatan Malaysia setiap tahun sepanjang 5 tahun kebelakangan

ini.



JAWAPAN:
“Tuan Yang di-Pertua,

Kementerian Dalam Negeri (KDN) ha'nya menyimpan rekod bagi
individu yang mendaftar di Jabatan Pendaftaran Negara (JPN)
bagi urusan Kelahiran dan Kematian, Kad Pengenalan,
Kewarganegaraan dan Perkahwinan dan Perceraian (bagi yang

bukan Islam).
Tuan Yang di-Pertua,

JPN tidak merekodkan individu yang tidak memiliki taraf
kewarganegaraan (stateless). Oleh itu, tiada maklumat
mengenainya dari segi kaum dan kumpulan umur termasuk
jumliah bilangan mereka yang teléh diberikan taraf Pemastautin
Tetap dan taraf kewarganegaraan Malaysia sepanjang lima (5)

tahun kebelakangan ini.



Soalan No : 71

PEMBERITAHU PERTANYAAN DEWAN RAKYAT

PERTANYAAN : LISAN

DARIPADA : Y.B. PUAN MAS ERMIEYATI BINTI SAMSUDIN
[ MASJID TANAH ]

TARIKH : 10.7.2013

SOALAN

Y.B. Puan Mas Ermieyati binti Samsudin [ Masjid Tanah ] minta MENTERI
PENDIDIKAN menyatakan :-

(@) jumlah graduan lepasan ljazah Sarjana Muda Pendidikan yang masih
belum ditempatkan sehingga kini; dan

(b) apakah mekanisme yang digunakan bagi mengatasi masalah tersebut.

JAWAPAN

(a) dan (b)

Tuan Yang di-Pertua,

Untuk makluman Ahli Yang Berhormat, bagi graduan 2012 yang telah
menamatkan pengajian dan lulus Temu Duga/ Penilaian Khas Suruhanjaya
Perkhidmatan Pendidikan (SPP), seramai 10,425 telah dilantik tetap sebagai
PPPS DG41 dan diberi penempatan pada 16 Mac 2013 dan 1 Julai 2013.

Isu berkaitan pelantikan graduan ljazah Sarjana Muda Pendidikan telah
diperhalusi secara terperinci dengan mengambil kira keperluan guru dalam

jangka panjang seperti yang digariskan dalam Pelan Pembangunan Pendidikan



Malaysia (PPPM) 2013-2025. Bagi langkah jangka pendek, Kerajaan
memutuskan supaya graduan pendidikan keluaran Institut Pendidikan Guru
Malaysia (IPGM) dan Institusi Pengajian Tinggi Awam (IPTA) yang menamatkan
pengajian pada tahun 2012 dilantik ke jawatan Pegawai Perkhidmétan
Pendidikan Siswazah (PPPS) dan tertakluk kepada mereka memenuhi syarat-
syarat skim perkhidmatan PPPS, telah membuat permohonan kepada
Suruhanjaya Perkhidmatan Pelajaran (SPP) dan berjaya dalam temu duga yang
dikendalikan oleh SPP. Penempatan graduan 2013 pula akan dilakukan secara

berperingkat berdasarkan kepada kekosongan jawatan dan keperluan semasa.

KPM sedang menjalankan Kajian Norma Perjawatan, Unjuran, Dasar
Penempatan dan Pertukaran Guru dan Kumpulan Pelaksana mulai tahun 2013
bagi menghasilkan satu Model/Dasar Baru Perancangan dan Pengurusan
Sumber Manusia Pendidikan yang Menyeluruh daripada Segi Reka Bentuk
Norma Perjawatan Guru, Unjuran, Bekalan, Pengambilan, Penempatan,
Pertukaran Guru dan Kumpulan Pelaksana untuk kegunaan KPM dalam
meningkatkan pengurusan perkhidmatan guru dan bukan guru di sekolah-

sekolah mulai tahun 2014.

Rjm 92



SOALAN NO: 72

PEMBERITAHUAN PERTANYAAN DEWAN RAKYAT

PERTANYAAN : JAWAB LISAN

DARIPADA : TUAN TONY PUA KIAM WEE
[ PETALING JAYA UTARA]

TARIKH : 10 JULAI 2013 (RABU)

SOALAN : 72

Tuan Tony Pua Kiam Wee [ Petaling Jaya Utara ] minta MENTERI
KOMUNIKASI DAN MULTIMEDIA menyatakan :-

(a) sebab syarikat Puncak Semangat diberikan quota spektrum 4G-LTE
terbesar 40MHz walaupun ia tidak mempunyai sebarang rekod

pencapaian dalam bidang telekomunikasi; dan’

(b) sebab quota spektrum 4G-LTE tidak dilelong secara terbuka seperti

di negara lain.

JAWAPAN:
Tuan Yang di-Pertua,

Jalur spektrum yang bermula dari frekuensi 2500 MHz sehingga 2690
MHz (spektrum 2.6GHz) telah diagihkan untuk implementasi

perkhidmatan telekomunikasi berasaskan teknologi LTE.

Untuk spektrum 2.6GHz, Kerajaan telah memberi peluang kepada satu
pengusaha baru untuk bersaing dengan pengusaha-—penguséha sedia
ada. Pengusaha baru yang tidak terikat dengan sistem legasi boleh

terus fokus untuk melabur menggunakan teknologi terkini yang mampu |

memenuhi kehendak Rakyat serta memperkenalkan perkhidmatan yang



SOALAN NO: 72

lebih inovatif dan berteknologi tinggi. Pengusaha baru ini akan dapat
mewujudkan situasi pasaran perkhidmatan jalur lebar yang lebih
kompetitif serta persaingan yang sihat antara sesama mereka. Perkara
ini bukanlah satu perkara baru di mana pada tahun 2007, Kerajaan telah
mengagihkan sebanyak 30MHz di dalam jalur 2.3GHz kepada setiap
empat (4) pengusaha baru iaitu Asiaspace, Packet One, REDtone dan

YTL Communications.

Sebagai pengusaha baru yang tidak mempunyai sebarang pegangan
spektrum buat masa ini, pertimbangan untuk jumlah spektrum yang lebih
besar berbanding dengan pengusaha-pengusaha sedia ada adalah
perlu bagi memberi peluang kepada pengusaha tersebut agar mampu
bersairng seiring dengan pengusaha-pengusaha sedia ada yang telah

diperuntukkan spektrum lain terdahulu.

Spektrum 2.6GHz telah diagihkan melalui pemberian secara
pentadbiran (administrative award) kepada pengusaha-pengusaha

berdasarkan polisi yang telah ditetapkan oleh Kerajaan.

Keputusan ini telah diambil setelah mempertimbangkan pelbagai
tatacara yang bersesuaian untuk pengagihan jalur spektrum 2.6 GHz.
Tatacara penganugerahan secara pentadbiran mengambil kira
kepentingan jalur ini terhadap pengusaha-pengusaha sedia ada untuk
terus menawarkan perkhidmatan yang inovatif dan berteknologi tinggi
kepada rakyat disamping membuka peluang kepada pengusaha baru
untuk bersaing dalam persekitaran yang sihat. Kewujudan persekitaran
baru di antara pengusaha sedia ada dan juga pengusaha baru ini
dijangka akan dapat memberikan persekitaran persaingan yang lebih
sihat dan lebih inovatif serta kreatif dalam menawarkan perkhidmatan

kepada orang ramai.



- NO. SOALAN: 73

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : JAWAB LISAN

DARIPADA : TUAN KULASEGARAN A/L MURUGESON
[ IPOH BARAT ]

TARIKH : 10 JULAI 2013
RUJUKAN : 5520
SOALAN:

Tuan Kulasegaran a/l Murugeson [ Ipoh Barat ] minta MENTERI
DALAM NEGERI menyatakan statistik perkahwinan di bawah umur

dan adakah ia digalakkan.



JAWAPAN:
Tuan Yang di-Pertua,

Kementerian Dalam Negeri (KDN) melalui Jabatan Pendaftaran
Negara Malaysia (JPNM) hanya mendaftarkan perkahwinan bagi
orang bukan Islam dan tidak membenarkan perkahwinan di
bawah umur selaras dengan Akta Membaharui Undang-Undang
(Perkahwinan dan Perceraian) 1976 (Akta 164). Sehubungan
dengan itu, KDN tidak mempunyai rekod statistik perkahwinan di

bawah umur.



SOALAN NO: 74

PEMBERITAHUAN PERTANYAAN DEWAN RAKYAT
JAWAPAN OLEH YB DATUK SERI DR. S.SUBRAMANIAM
MENTERI KESIHATAN MALAYSIA

PERTANYAAN :  LISAN

DARIPADA  :  TUAN AHMAD MARZUK BIN SHAARY
[ BACHOK ]

TARIKH : 10 JULAI 2013

SOALAN

Tuan Ahmad Marzuk bin Shaary [ Bachok ] minta MENTERI
KESIHATAN menyatakan peratus ubatan yang digunakan di hospital
ménggunakan ubatan generik (generic). Adakah pihak Kerajaan sedar
keberkesanannya kurang memuaskan.

Tuan Yang di-Pertua,

Pada tahun 2012, sebanyak 62.2.% ubat yang digunakan di fasiliti
Kementerian Kesihatan Malaysia (KKM) adalah ubat generik. Semua
ubat yang diperolehi bagi kegun;an hospital Kerajaan hendaklah
berdaftar dengan Pihak Berkuasa Kawalan Dadah (PBKD) bagi

memastikan ia adalah berkualiti, selamat dan berkesan.

KKM melalui badan regulatorinya iaitu Pihak Berkuasa Kawalan Dadah
(PBKD) telah melaksanakan keperluan kajian bioekuivalens (BE)
terhadap ubat-ubat generik sejak tahun 1999. Kajian BE adalah
merupakan kajian klinikal yang dijalankan terhadap ubat generik yang

1



dibandingkan dengan ubat innovator bertujuan untuk membuktikan
bahawa ubat generik adalah setanding dengan ubat innovator dalam
memberi kesan yang sama dalam rawatan pesakit. Kajian BE
menggunakan manusia sebagai subjek dan penentuan bioekuivalens
adalah melalui pengukuran kepekatan ubat dalam darah. Semua ubat
generik perlu melalui kajian ini sebelum dipertimbangkan untuk
pendaftaran oleh PBKD. Sehingga kini, PBKD telah menggantung atau
membatalkan sebanyak 239 produk berdaftar dan menolak 190

permohonan pendaftaran ubat generik yang gagal mematuhi keperluan
ini.

Selain keperluan kajian BE, PBKD juga menguatkuasakan keperluan-
keperluan validasi proses, validasi analitikal serta kajian stabiliti bagi
menjamin kualiti serta keselamatan ubat-ubat generik. Pematuhan
kepada Amalan Pengilangan Baik (APB) adalah kriteria utama dalam
pengilangan ubat-ubat generik. Garis panduan APB yang digunapakai
sejak Malaysia menjadi ahli Pharmaceutical Inspection Cooperation
Scheme (PIC/S) pada tahun 2002 adalah sama seperti yang
dilaksanakan di negara-negara maju seperti Australia, Eropah dan
Amerika Syarikat. Ini bermakna bahawa tahap APB pengilang ubat

generik adalah sama seperti pengilang ubat-ubat innovator.

Setelah ubat-ubat generik didaftar, PBKD akan sentiasa memastikan
bahawa ubat-ubat generik ini masih mematuhi keperluan pendaftaran
daripada aspek keberkesanan, keselamatan serta kualiti ubat. Ini
dilaksanakan melalui aktiviti surveilans, pefnantauan kesan advers serta
penyiasatan aduan. Pada tahun 2012, sebanyak 376 aduan ubat
berdaftar diterima dan dari jumlah tersebut, 21% melibatkan aduan ubat
tidak berkesan. Aduan ubat tidak berkesan yang diterima oleh BPFK

2



melibatkan ubat /nnovator dan juga ubat generik. Masalah ubat tidak
berkesan dipengaruhi oleh pelbagai faktor antaranya cara penyimpanan
dan tindak balas pesakit ke atas sesuatu rawatan terutama apabila
ketika pertukaran jenama produk (brand switching) tidak kira sama ada
dari produk innovator kepada generik atau sebaliknya. PBKD tidak akan
teragak-agak untuk membatalkan atau menggantung pendaftaran serta
menarik balik dari pasaran mana-mana ubat berdaftar yang didapati

tidak b_erkesan atau tidak selamat.

Ubat-ubatan yang tidak melepasi Spesifikasi Kajian Bioavailability (BA) /
BioEquivalence (BE) tidak akan digunakan oleh KKM.



NO. SOALAN : 75

PEMBERITAHUAN PERTANYAAN DEWAN RAKYAT

PERTANYAAN :  LISAN

DARIPADA  :  YB. TUAN LOKE SIEW FOOK [ SEREMBAN ]
TARIKH © 10 JULA 2013

SOALAN

YB. TUAN LOKE SIEW FOOK Meminta MENTERI PELANCONGAN
DAN KEBUDAYAAN menyatakan nama syarikat yang dilantik oleh pihak
Kementerian sebagai event planner untuk acara-acara besar seperti
Citrawarna dan Magic Of The Night serta kos penganjuran kedua-dua
program tersebut dan jumlah peruntukan yang ditetapkan untuk tujuan
penganjuran acara-acara Kementerian bagi tahun 2013.



JAWAPAN : DATO’ SERI MOHAMED NAZRI ABDUL AZIZ

MENTERI PELANCONGAN DAN KEBUDAYAAN

Tuan Yang di-Pertua,

Acara Citrawarna dan acara Malam Keajaiban yang lebih dikenali sebagai
‘Magic of the Night” merupakan sebuah program inovatif yang
dibangunkan sendiri oleh Kementerian Pelancongan dan Kebudayaan
untuk menarik lebih ramai lagi kehadiran pelancong ke Malaysia. Idea
kreatif dan perancangan acara-acara ini adalah dilaksanakan oleh
kementerian dan tidak melibatkan syarikat event planner. Walau
bagaimanapun, syarikat-syarikat yang bertanggungjawab ke atas kerja-
kerja yang melibatkan logistik dan teknikal adalah dilantik melalui proses

perolehan berdasarkan tatacara kewangan yang berkuatkuasa.

Magic of the Night

Pada tahun 2012, kehadiran pengunjung ke acara Magic of the Night
adalah melebihi 150 ribu orang. Acara ini juga mendapat liputan luas
media-media dan juga agen pelancongan antarabangsa. Acara Magic of
the Night berlangsung selama 9 malam bermula dari jam 7.30 malam
sehingga 11.30 malam dengan peruntukan sebanyak RM4.7 juta yang
melibatkan penyertaan 14 bot berhias termasuk dari Suzhou, China dan
negeri-negeri di Malaysia. Senarai syarikat yang dilantik melibatkan urusan
logistik dan teknikal adalah seperti di Lampiran A.



Citrawarna

Bagi acara Citrawarna, ia dilaksanakan oleh Kementerian Pelancongan
dan Kebudayaan dengan kerjasama pertubuhan bukan kerajaan (NGO)
iaitu Persatuan Tarian-Tarian Rakyat Malaysia yang bergiat aktif dalam
industri kesenian dan pelancongan. Penglibatan NGO ini adalah bertujuan
untuk memastikan penglibatan aktif pihak industri dalam membangunkan

industri pelancongan negara kerana semua manfaat dapat dirasai oleh
semua ahli mereka.

Kementerian Pelancongan dan Kebudayaan telah menyalurkan peruntukan
sebanyak RM6.7 juta kepada Persatuan Tarian-Tarian Rakyat Malaysia
bagi membantu menguruskan acara Citrawarna setelah mendapat
kelulusan daripada Kementerian Kewangan. Citrawarna ini melibatkan
6,700 peserta dengan 15 segmen persembahan bertemakan produk-
produk pelancongan seperti Homestay, sukan, taman, shopping, Fabulous
Food 1Malaysia, kesenian, Theme Park dan 9 buah perarakan kenderaan
berhias.

Sekian, terima kasih.



LAMPIRAN A
SYARIKAT YANG DILANTIK UNTUK ACARA “MAGIC OF THE NIGHT” |

Sebut Harga

i. Persiapan Sephira Resourcés 498,585.00 410,972.60
pentas & ‘ _
khemah

ii. Membekal,

menyelia, Pyrotecnica 500,000.00 455,000.00
memasang dan .

menyelenggara
bunga api, -
piroteknik
launching gimik
dan efek khas

bagi acara

MOTN 2013
iii. Lampu hiasan Melareka Enterprise 250,000.00 220,500.00
iv. Lighted Boat Azde Sdn Bhd 400,000.00 385,000.00

KPL '
v. Screen LED & Fajar Baiduri Events | 448,695.00 ‘ 344,200.00

Lighting System




NO. SOALAN: 76

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN :  LISAN
DARIPADA  :  TUAN HAJI AHMAD LAI BIN BUJANG [ SIBUTI ]
TARIKH  : 10 JULAI 2013

RUJUKAN . 5521

SOALAN:

Tuan Haji Ahmad Lai bin Bujang [ Sibuti ] minta MENTERI
DALAM NEGERI menyatakan :-

a) adakah pihak pasukan keselamatan seperti polis di kawasan
luar bandar diberi kenderaan rondaan pacuan empat roda dan
motosikal peronda baru bagi meningkat mutu rondaan seperti
di kawasan Berkenu, Niah dan Batu Niah termasuk kawasan
ladang di Parlimen Sibuti; dan

b) adakah pihak PDRM dapat menimbangkan permohonan
rakyat di kawasan Taman Tunku bagi mendapatkan Balai
Polis Mini dalam menjamin keselamatan penduduk di kawasan

tersebut.



JAWAPAN:
Tuan Yang di-Pertua,

PDRM telah membuat perancangan bagi membekalkan
kenderaan jenis pacuan empat roda yang sesuai bagi tujuan
rondaan di kawasan-kawasan pendalaman negeri Sarawak.
Kenderaan jenis ini adalah bersesuaian dengan keadaan bentuk
muka bumi dan keadaan jalan bagi tujuan rondaan dan tugas-

tugas kepolisan.

Kerajaan telah meluluskan perolehan kenderaan jenis pacuan
empat roda melalui Penjimatan Peruntukan RMK ke-10 tahun
2011. Sebanyak (12) buah kenderaan jenis Isuzu D-Max telah
diagihkan ke Kontinjen Sarawak pada 10 April 2012 bagi
menampung kekurangan kenderaan bagi tujuan rondaan.

Sebagai tambahan pada tahun 2013 ini, pihak Kerajaan telah
meluluskan perolehan sebanyak (150) buah kenderaan pacuan
empat roda dan masih dalam proses tender. Sebahagian
kenderaan tersebut akan diagihkan kepada Kontinjen Sarawak

apabila kenderaan tersebut diterima kelak.

Bagi menjawab soalan (b), pembinaan 'balai polis mini bagi
Taman Tunku akan diberi pertimbangan sewajarnya setelah
kajian yang teliti dan cadangan pembinaan diterima daripada

pihak Kontinjen.

h]



Soalan No : 77

PEMBERITAHU PERTANYAAN DEWAN RAKYAT

PERTANYAAN LISAN

DARIPADA - Y.B. PUAN HAJAH FUZIAH BINTI SALLEH
[ KUANTAN ]

TARIKH : 10.7.2013

SOALAN

Y.B. Puan Hajah Fuziah binti Salleh [ Kuantan ] minta MENTERI
PENDIDIKAN menyatakan berapakah jumlah keseluruhan geran penyelidikan
yang diterima oleh Universiti Malaysia Pahang (UMP) dari Lynas Malaysia Sdn
Bhd sebagai geran untuk mengkaiji sisa buangan radioaktif dari loji Lynas supaya
sisa tersebut boleh dikitar semula untuk dijadikan produk komersial.

JAWAPAN

Tuan Yang di-Pertua,

Pada masa kini Lynas Advanced Materials Plant (LAMP) masih lagi beroperasi
menggunakan Temporary Operating License (TOL) di mana syarikat tersebut
perlu memenuhi syarat yang telah ditetapkan sebelum diberikan lesen operasi
secara penuh. Projek Lynas akan hanya membelanjakan sebanyak satu (1)
peratus daripada jumlah jualan kasar setahun untuk aktiviti penyelidikan dan

pembangunan.

Untuk makluman Ahli Yang Berhormat, memandangkan LAMP masih belum
mempunyai produk untuk jualan, Universiti Malaysia Pahang masih belum

- menerima apa-apa peruntukan geran dari LAMP.



Soalan No : 78

PEMBERITAHU PERTANYAAN DEWAN RAKYAT

PERTANYAAN : LISAN

DARIPADA : Y.B. DR. ONG KIAN MING [ SERDANG ]
TARIKH : 10.7.2013

SOALAN

Y.B. Dr. Ong Kian Ming (Serdang) minta MENTERI PENDIDIKAN. diberikan
kepada Education Malaysia Global Services, Syarikat Swasta yang dihadkan
dengan jaminan oleh Kementerian Pengajian Tinggi, dan mengapa kontrak insurans
perubatan asing hanya diberikan kepada AXA Affin General Insurance menyatakan
sebab pemprosesan visa pelajar asing di Malaysia. ,

JAWAPAN

Tuan Yang di-Pertua,

Education Malaysia Global Services (EMGS) ditubuhkan sebagai sebuah Syarikat
Berhad mengikut Jaminan Guaranteed Limited Company di bawah kawalan
Kementerian Pendidikan Malaysia (KPM). EMGS  berfungsi sebagai satu pusat
sehenti bagi pemprosesan kemasukan pelajar antarabangsa ke Institusi Pengajian
Tinggi (IPT) Malaysia, di samping membantu untuk mempergiatkan lagi penglibatan
Malaysia di bidang pemasaran pendidikan di peringkat antarabangsa seperti mana

yang telah dipersetujui dalam mesyuarat Jemaah Menteri pada 11 Januari 2012.

Untuk makluman Ahli Yang Berhormat, kontrak Insurans perubatan pelajar asing
telah di tender kepada 11 syarikat Insurans mengikut tatacara Kementerian
Kewangan. Dari jumlah tersebut, hanya 3 buah syarikat insurans secara individu
dan konsortium telah ‘mengemukakan tawaran. Syarikat AXA Affin General telah
berjaya sebagai syarikat yang dilantik mengikut tatacara tender tersebut dan
memenuhi syarat-syarat yang ditetapkan.



NO. SOALAN: 79

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA : DATO’ WAN MOHAMMAD KAIR-IL ANUAR BIN
WAN AHMAD [KUALA KANGSAR]

TARIKH : 10 JULAI 2013
RUJUKAN : 5522

SOALAN:

Dato’ Wan Mohammad Kair-il Anuar Bin Wan Ahmad [ Kuala
Kangsar ] minta MENTERI DALAM NEGERI menyatakan tragedi
Lahad Datu dikatakan ada dalang dari dalam negara. Apakah
pengkhianat itu telah dikenal pasti oléh KDN dan jika benar, bila akan
ditangkap dan didakwa orang terbabit.



JAWAPAN:
Tuan Yang di-Pertua,

Setakat ini saya tidak dapat mendedahkan siapakah dalang-
dalang sebenar di sebalik insiden pencerbbohan di Lahad Datu
kerana pihak polis masih lagi menjalankan siasatan rapi

terhadap insiden ini.



NO. SOALAN: 80

PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA : Y.B Tuan Che Mohamad Zulkifly Bin Jusoh
[Setiu] |

TARIKH - : 10 Julai 2013 (Rabu)

SOALAN

Tuan Che Mohamad Zulkifly Bin Jusoh [ Setiu ] minta PERDANA
MENTERI menyatakan jumlah kes tertunggak di semua mahkamah
sehingga kini dan bilakah jangkaan kerajaan masalah itu dapat

diselesaikan.



JAWAPAN: YB PUAN HAJAH NANCY SHUKRI,
MENTERI DI JABATAN PERDANA MENTERI

Tuan Yang di-Pertua,

1. Untuk makluman Ahli Yang Berhormat, secara keseluruhannya,
kes-kes tertunggak di Mahkamah di seluruh Malaysia setakat
31 Mei 2013 bagi kes sivil adalah sebanyak 138,504 kes dan bagi kes
jenayah adalah sebanyak 542,269 kes. Walaupun jumlah tersebut
‘kelihatan besar, namun begitu semua Mahkamah di seluruh Malaysia
menunjukkan bahawa 80% daripada kes-kes fertunggak tersebut
adalah terdiri daripada kes-kes tahun 2012 dan 2013. Bagi kes-kes
tahun 2012, kes yang tertunggak adalah kes-kes yang didaftarkan
selepas bulan Oktober, di mana Mahkamah masih dianggap dalam
waktu yang munasabah untuk melupuskan kes-kes tersebut. Bagi
tahun 2013 pula, kes tertunggak adalah terdiri daripada kes-kes yang
baru didaftarkan dan telah pun ditetapkan untuk bicara.

2. Pecahan jumlah kes mengikut mahkamah dan kategori secara
terperinci adalah seperti di LAMPIRAN A.

3. Untuk makluman lanjut Ahli Yang Berhormat, Badan Kehakiman
telah menjalankan pelbagai inisiatif untuk memastikan kes-kes yang
didaftarkan di Mahkamah diselésaikan dalam jangka masa yang
munasabah. Inisiatif-inisiatif yang diwujudkan tersebut sudah tentu
mendapat sokongan Kerajaan sepenuhnya selagi usaha tersebut
tidak menjejaskan keadilan dicapai. Sepertimana semua pihak sedia
maklum, pendaftaran kes di semua Mahkamah secara
2



keseluruhannya sentiasa meningkat atau paling kurang mencatatkan

jumlah pendaftaran yang lebih kurang sama banyak jumlahnya
dengan tahun-tahun sebelumnya.

4. Oleh yang demikian, antara inisiatif yang diwujudkan oleh
Badan Kehakiman untuk memastikan kes-kes yang didaftarkan

diselesaikan dalam masa yang munasabah adalah sepertimana

berikut:

Mewujudkan Mahkamah Khas seperti Mahkamah Admiralti,
Harta Intelek, Muamalat, Alam Sekitar, Rasuah yang mana
mahkamah-mahkamah  ini memberi  fokus  untuk
melupuskan kes-kes daripada jenis yang telah ditetapkan
sahaja. Dengan cara pengkhususan yang diwujudkan

tersebut, kes-kes dapat dilupuskan dengan lebih efisyen;

Mewujudkan time line bagi kes sivil di Mahkamah Tinggi
untuk dilupuskan dalam masa 9 bulan dari tarikh
pendaftaran dan bagi Mahkamah Rendah pula, time line
pelupusan kes sivil adalah 8 bulan bagi Mahkamah Sesyen
dan 6 bulan bagi Mahkamah Majistret. Bagi kes jenayah di
Mahkamah Sesyen dan Majistret, kes-kes perlu dilupuskan
dalam masa setahun. Namun begitu, time line ini hanya
dijadikan sebagai garis panduan untuk pihak Mahkamah
merancang tarikh-tarikh pengurusan dan pendengaran kes
masing-masing. Dalam sesetengah kes vyang Ilebih
kompleks, sudah tentu nﬁasa yang lebih panjang adalah
diperlukan. Oleh yang demikian, peruntukan masa untuk



sesuatu kes itu diselesaikan adalah bergantung
sepenuhnya kepada fakta kes itu sendiri:

i) Memperkenalkan New Commercial Court (NCC) dan New

Civil Court (NCvC) yang ménjalankan sistem penggiliran di

- mana di bawah sistem tersebut seorang Hakim akan hanya

diberikan tanggungjawab untuk mendengar kes-kes yang

didaftarkan dalam tempoh tertentu sahaja. Dengan cara ini,

seseorang Hakim dapat merancar;g penjadualan kes-kes

mereka dengan lebih baik kerana telah mengetahui jumlah

kes yang perlu dilupuskan dalam sesuatu tempoh masa:

iv) Menyediakan sistem sokongan elektronik seperti e-filing,
case management system (CMS), Queue Management
System (QMS) dan Court Recording and Transcription
(CRT) yang dapat membantu Hakim, Majistret dan pegawai
Mahkamah yang lain mempercepatkan penyelesaian kes-
kes di samping melicinkan kerja-kerja pengurusan dan

pentadbiran kes; dan

v) Sistem pengurusan kewangan yang efektif contohnya
dengan mewujudkan sistem pembayaran dokumen secara
on-line yang dikenali sebagai sistem interet banking di
mana bayaran boleh dilakukan secara terus bersama
dokumen-dokumen yang difailkan yang merupakan

sebahagian daripada sistem e-filing.

5. Keprihatinan yang ditunjukkan oleh Yang Berhormat terhadap
kes-kes iertunggak di seluruh Malaysia amat dihargai.



Sekian. Terima kasih.




LAMPIRAN A

KES-KES TERTUNGGAK DI MAHKAMAH SELURUH MALAYSIA
SEHINGGA 31 MEI 2013 | .

E’ERSEKUTUAN 751 s 372
RAYUAN 4226 | 1036
TINGGI | 58,350 3151
SESYEN 21,950 6918

MAJISTRET 53,227 530,792
JUMLAH 138,504 | 542,269 |

LAMPIRAN A

KES-KES TERTUNGGAK DI MAHKAMAH ‘S'ELURUHA MALAYSIA
SEHINGGA 31 MEI 2013

PERSEKUTUAN > | 372
RAYUAN 4226 1036
TINGGI 58,350 3151
éESYEN 21,950 6918

MAJléTRET 53,227 , 530,792
JUMLAH 138,504 542,269




Soalan No : 81

PEMBERITAHU PERTANYAAN DEWAN RAKYAT

PERTANYAAN  :  LISAN

DARIPADA . Y.B. TUAN HAJI MOHAMAD IMRAN ABD HAMID
[ LUMUT ]

TARIKH : 10.7.2013

SOALAN

Y.B. Tuan Haji Mohamad Imran Abd Hamid [ Lumut ] minta MENTERI
PENDIDIKAN menyatakan bilakah Sekolah Berasrama Penuh (Maktab Rendah
Sains Mara / Sekolah Menengah Sains) akan dibina di kawasan Parlimen Lumut. -

JAWAPAN

Tuan Yang di-Pertua,

Kementerian Pendidikan Malaysia (KPM) sentiasa berusaha untuk
menyediakan kemudahan pendidikan yang sempurna dan mencukupi mengikut
keperluan dan keutamaan sesuatu kawasan. KPM juga sentiasa memastikan
kemudahan pendidikan yang disediakan adalah untuk semua kaum atau
golongan masyarakat. Dalam proses menyediakan pembinaan sesebuah
sekolah, beberapa syarat yang telah digariskan oleh Kerajaan perlu dipatuhi. Di

Asamping itu, kemampuan kewangan negara juga diambil kira.

Setakat ini, Kementerian Pelajaran Malaysia (KPM) belum merancang untuk
membina Sekolah Berasrama Penuh SBP di kawasan Lumut. Walau
bagaimanapun, terdapat cadangan pembinaan Sekolah Berasrama Penuh
baharu iaitu Sekolah Menengah Sains Manjung di Manjung, Perak yang telah

disenaraikan dalam rolling plan ke-4 RMKe—10.



Untuk makiuman Ahli Yang Berhormat, sehingga tahun 2012 sebanyak tujuh (7)
SBP telah dibina di negeri Perak seperti berikut;

a) Kolej Melayu Kuala Kangsar.

b) Sekolah Tuanku Abdul Rahman, Ipoh.
c) SMS Teluk Intan, Teluk Intan.

d) S\MS Raja Tun Azlan Shah, Taiping.
e) SBPI Gopeng, Gopeng.

f) ~ SMS Bagan Datuk, Bagan Datuk.

g) SMS Tapah, Tapah.

Rjm 95



SOALANNO.: & O

PERTANYAAN DEWAN RAKYAT

PERTANYAAN : LISAN

DARIPADA . YB. HASBULLAH BIN OSMAN
KAWASAN : GERIK

TARIKH ’ 10 JULAI 2013, RABU
SOALAN:

YB. HASBULLAH BIN OSMAN (GERIK) minta MENTERI KERJA
RAYA menyatakan peristiwa yang tidak terduga seperti runtuhan
bumbung masjid, bumbung stadium serta yang paling baru
pembinaan jambatan ke 2 di Pulau Pinang, sedangkan Jabatan Kerja
‘Raya mempunyai kepakaran yang cukup mahir, terlatih dan
berpengalaman. Apakah punca-punca terjadi serta langkah

pencegahan.



JAWAPAN:
Tuan Yang Di-Pertua;

Untuk makluman Ahli Yang Berhormat, Kerajaan sememangnya amat
memandang serius beberapa insiden keruntuhan bangunan yang
berlaku di negara ini, seperti keruntuhan sebahagian bumbung
stadium Sultan Sultan Mizan Zainal Abidin, Kuala Terengganu.
Terdapat pelbagai faktor atau punca boleh berlaku keruntuhan
tersebut. Walau bagaimana pun ia boleh disimpulkan kepada 3 faktor
seperti berikut, iaitu faktor reka bentuk, faktor bahan dan kualiti_hasil
kerja yang tidak mengikut spesifikasi, dan faktor pengawasan dan
kawalan kualiti tidak dilaksanakan di tapak projek.

Sehubungan itu, tindakan perUndangan terhadap pihak-pihak
yang terlibat dengan insiden kecuaian ini boleh diambil menerusi 3
kategori berikut, iaitu aspek keahlian profesional, aspek kontraktual

dan aspek kawal selia.

Dari sudut keahlian profesional terdapat akta-akta yang boleh
diguna pakai untuk mendakwa pihak-pihak yang terlibat, iaitu Akta
Pendaftaran Jurutera 1967, Akta Arkitek 1967 dan Akta Pendaftaran
Juruukur Bahan 1967. Daripada aspek kontraktual pula ia melibatkan
pelbagai akta sedia ada, seperti Akta Perancangan Bandar dan Desa
1976, Akta Jalan, Parit dan Bangunan 1974, Akta Undang-Undang
Kecil Bangunan Seragam 1984, Akta Lembaga Pembangunan
Industri Pembinaan (CIDB) 1994, Akta Pengangkutan Jalan 1987,
Akta Kualiti Alam Sekeliling 1974 dan Akta Keselamatan dan
Kesihatan Pekerjaan 1984. Manakala daripada aspek kawal selia

pula, pengawasan dan pemantauan projek terletak di bawah agensi
kawal selia projek yang terlibat, seperti Pihak-Pihak Berkuasa
Tempatan (PBT) dan CIDB.

Untuk makluman Ahli Yang Berhormat, Kementerian Kerja Raya
sebagai agensi teknikal utama Kerajaan sememangnya sentiasa
berusaha untuk menambah baik sistem dan amalan semasa dalam
industri pembinaan di negara ini. Sehubungan itu, kementerian ini
pada bulan Jun 2013 lalu telah menubuhkan pasukan jawatankuasa
khas yang terdiri daripada pakar-pakar industri pembinaan di negara
ini. Jawatankuasa khas ini akan mengkaji semula amalan prosedur
semasa industri pembinaan dan seterusnya mengemukakan syor-syor

 penambahbaikan kepada Kerajaan untuk pertimbangan.

Sekian. Terima kasih.



SOALAN NO : 83

PEMBERITAHUAN PERTANYAAN DEWAN RAKYAT
JAWAPAN OLEH YB DATUK SERI DR. S. SUBRAMANIAM
MENTERI KESIHATAN MALAYSIA

PERTANYAAN : LISAN

DARIPADA . TUAN ROZMAN ISLI [ LABUAN ]
TARIKH : 10 JULAI 2013

SOALAN

Tuan Rozman Isli [Labuan] minta MENTERI KESIHATAN menyatakan
memandangkan bertambahnya bilangan pekerja yang terlibat dalam
industri berisiko tinggi seperti "Minyak & Gas" adakah Kementerian
mempunyai cadangan untuk meningkatkan bilangan kakitangan
paramedik dan mengadakan Unit Paramedik bagi menangani kes-kes

kecemasan dan meningkatkan keselamatan pekerja.
Jawapan:

Anggota Paramedik yang ditempatkan di Jabatan Kecehasan dan
Trauma hospital — hospital KKM telah dilatin untuk mengendalikan kes-
kes kecemasan. Latihan berterusan yang diberi termasukléh Basic Life
Support  (BLS) dan juga ‘hands-on-training’ yang dianjurkan oleh
jabatan. ‘



Anggota paramedik turut digalakkan untuk melanjutkan pengajian dalam
Pos-Basik Kecemasan bagi meningkatkan lagi kemahiran dalam
menangani kes-kes kecemasan. Pada masa ini seramai 855 orang

Penolong Pegawai Perubatan telah mempunyai Pos-Basik Kecemasan.

Pemandu ambulan juga diberi latihan pemanduan ambulan di mana
latihan pemanduan ini merangkumi aspek perawatan pesakit dan teknik
pemanduan ambulan yang berhemah untuk memastikan perkhidmatan

yang diberikan kepada rakyat berkesan dan bermutu.

Pihak Kementerian sentiasa berusaha meningkatkan bilangan anggota
paramedik di Jabatan Kecemasan dan Trauma mengikut kemampuan

kementerian dan beban kerja di setiap hospital KKM.

Bagi'meningkatkan lagi perkhidmatan perubatan kecemasan, KKM juga
telah menempatkan Pakar Perubatan Kecemasan di hospital-hospital

berpakar.

Pada masa ini KKM sedang berusaha mengukuhkan perkhidmatan pra-

hospital dengan skop perkhidmatan merangkumi:

a) Perkhidmatan ambulan kecemasan bagi respons primer, respons
sekunder dan pemindahan pesakit di antara fasiliti KKM.
b) Perkhidmatan pengurusan bencana.

c) Perkhidmatan pasukan perlindungan pérubatan.



NO. SOALAN : 84

PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA : TUAN IGNATIUS DORELL LEIKING
[PENAMPANG]

TARIKH : 10 JULAI 2013 (RABU)

SOALAN

Tuan Ignatius Dorell Leiking [ Penampang ] minta PERDANA MENTERI
menyatakan adakah pembangunan di daerah Penampang akan disekat
kerana daerah tersebut diwakili oleh Ahli-Ahli Wakil Rakyat yang bukan

Kerajaan.



JAWAPAN: YB DATO’ SERI DR. SHAHIDAN BIN KASSIM
MENTERI DI JABATAN PERDANA MENTERI

Tuan Yang di-Pertua,

Perancangan serta pelaksanaan apa-apa pembangunan di sesebuah
kawasan dibuat dengan mengambil kira pelbagai aspek antaranya
keutamaan keperluan, kesesuaian projek yang hendak dilaksanakan, serta
kemampuan kéwangan pihak Kerajaan. Sesuatu projek pembangunan
yang akan, sedang atau telah dilaksanakan adalah dibuat berdasarkan
kriteria-kriteria tersebut.

Kerajaan Barisan Nasional tidak pernah membuat pendirian untuk
menyekat pembangunan terhadap mana-mana kawasan atau daerah,
walaupun wakil rakyat di kawasan tersebut bukan dari Parti Barisan

Nasional.

Sekian. Terima kasih.



SULIT

PEMBERITAHUAN PERTANYAAN DEWAN RAKYAT
MESYUARAT PERTAMA, PENGGAL PERTAMA,
: PARLIMEN KETIGA BELAS

PERTANYAAN : LISAN

DARIPADA : DATUK AHMAD JAZLAN BIN YAAKUB
[ MACHANG — BN ]

TARIKH : 10 JULAI 2013 (RABU)

SOALAN (NO.85)

Minta MENTERI BELIA DAN SUKAN menyatakan:-
(a) Berapa ramaikah atlet yang bertanding mewakili Negara di dalam
acara-acara sukan di peringkat antarabangsa yang lahirnya dari

Sekolah Sukan Malaysia yang telah ditubuhkan oeh Kerajaan; dan

(b) Jika ada, berapa banyakkah pingat yang telah mereka perolehi.

SULIT



SULIT

JAWAPAN

Tuan Yang di-Pertua,

1. Kewujudan Sekolah Sukan Bukit Jalil (SSBJ) dan Sekolah Sukan
Tunku Mahkota Ismail (SSTMI) Bandar Penawar, Johor banyak
membantu kontinjen negara meraih pungutan pingat di temasya
sukan antarabangsa seperti Sukan SEA, Sukan Komanwel dan

Sukan Asia dan Sukan Olimpik.

2. Seramai 432 orang atlet dari Sekolah Sukan Malaysia ini telah
mewakili negara di temasya sukan antarabangsa sejak tahun 1999
hingga tahun 2012 dengan jumlah sumbangan pingat sebanyak 94
emas, 79 perak dan 86 gangsa.

3. Antara atlet-atlet ternama negara yang. lahir menerusi program
sekolah sukan ini adalah seperti Pandelela Rinong (Terjun), Leong
Mun Yee (Terjun), Bryan Nickson (Terjun), Daniel Bego (Renang),
Khoo Cai Lin (Renang), Mohd Azizulhasni Awang (Berbasikal),
Fatehah Mustapha (Berbasikal), Tan Boon Heong (Badminton),
Wan Mohd Khalmizam (Memanah), skuad hoki negara seperti
Mohd Radzi Abd Rahim, Tengku Ahmad Tajuddin, dan ramai lagi.

SOALAN NO : 86

PEMBERITAHUAN PERTANYAAN DEWAN RAKYAT

PERTANYAAN :  LISAN
DARIPADA :  DATUK HAJI DATU NASRUN BIN DATU
MANSUR
[ SILAM ]
TARIKH : 10 JULAI 2013 (RABU)
SOALAN:

Datuk Haji Datu Nasrun bin Datu Mansur [ Silam ] minta
PERDANA MENTERI menyatakan sejauh manakah perkembangan
penubuhan Pusat Kawasan Keselamatan Khas Pantai Timur Sabah
(ESSOM) di Lahad Datu Sabah, setakat ini dan sejauh manakah
keberkesanan kerjasama diantara agensi-agensi keselamatan yang
terlibat semenjak tertubu’hnya ESSSOM.



JAWAPAN : YB. DATO’ SERI DR. SHAHIDAN BIN KASSIM

MENTERI DI JABATAN PERDANA MENTERI

Tuan Yang di-Pertua,

Sepanjang tempoh tiga bulan penubuhan ESSCOM, pelbagai aktiviti

telah dijalankan oleh agensi tersebut seiring dengan objektif

penubuhannya. Antara aktiviti-aktiviti utama yang telah dijalankan

adalah seperti berikut:

a)

b)

d)

f)

Mesyuarat mengenai isu “Barter Trade”.
Mesyuarat untuk melaksanakan “Designated Maritime Route”.

Mesyuarat Jawatankuasa Kerja Menangani isu Penempatan
Semula Penduduk Perkampungan Air di ESSZONE.

Menjalankan pemantauan ke atas tahap keselamatan dan
ketenteraman semasa PRU ke-13 dengan menempatkan 2

orang pegawai kanan ESSCOM di kesemua 10 buah daerah.

Menyelaras keselamatan semasa Pesta Regatta Lepa-Lepa di

Semporna;

Lawatan Penilaian ke Pos-Pos Kawalan disekitar Semporna,

Tawau dan Lahad Datu; dan



g) Perjumpaan dengan Ketua-Ketua Masyafaka‘t di Tanjung
Labian, Tanjung Batu, Sinakut, Sungai Nyamuk, Lok Buani,
Sungai Bilis, dan Tanduo.

Kesemua aktiviti-aktivi tersebut telah melibatkan pelbagai agensi
pusat dan négeri. Ini menunjukkan bahawa ESSCOM sehingga k‘ini
telah menjalin kerjasama di antara agensi-agensi kerajaan negeri,
pusat, penguatkuasaan dan keselamatan dengan berkesan. Semua
agensi yang terletak di bawah ESSCOM bekerjasama dengan baik di
antara Angkatan Tentera Malaysia (ATM), Polis Diraja Malaysia
(PDRM) dan Agensi Penguatkuasaan Maritim Malaysia (APMM).

Pada kesimpulannya, sejak ESSCOM ditubuhkan sehingga Kkini,
usaha-usaha yang telah dijalankan adalah mengikut perancangan
yang disasarkan bagi mempertingkat kawalan keselamatan di

kawasan timur negeri ini.

Sekian. Terima kasih.



